
Útdráttur	  	  

	  

Tilgangur	  ritgerðarinnar	  er	  að	  varpa	  ljósi	  á	  þær	  hættur	  sem	  felast	  í	  aukinni	  netnotkun	  barna	  

og	  unglinga	  sem	  getur	  leitt	  til	  rafræns	  eineltis.	  Ritgerðin	  er	  heimildaritgerð	  og	  í	  henni	  verður	  

fjallað	   um	   einelti,	   tengsl	   við	   félagsnámskenninguna	   ásamt	   afleiðingum	   eineltis	   á	   börn	   og	  

unglinga.	   Rafrænt	   einelti	   verður	   sérstaklega	   skoðað,	   fjallað	   um	   samfélagsmiðla	   á	   netinu,	  

niðurstöður	  kannana	  á	  notkun	  netmiðla	  og	  hver	  sé	  ábyrgð	  samfélagsins.	  Rafrænt	  einelti	  fer	  

fram	  á	  netinu	  en	  með	  Internetinu	  skapaðist	  vettvangur	  fyrir	  aukin	  samskipti	  og	  um	  leið	  varð	  

til	  nýr	  vettvangur	  fyrir	  beitingu	  eineltis	  á	  meðal	  ungs	  fólks.	  	  

	  	  	  	  Samkvæmt	   félagsnámskenningunni	   (e.	   social	   learning	   theory)	   læra	   börn	   og	   unglingar	   af	  

samfélaginu	  ásamt	  því	  að	  samspil	  einstaklingsins,	  umhverfis	  og	  hegðunar	  er	  samofið.	  Því	  er	  

afar	  mikilvægt	  að	  þær	  stofnanir	  sem	  koma	  að	  uppeldismálum,	  hvort	  sem	  það	  eru	  skólarnir	  

eða	  heimilin,	  leggi	  sig	  fram	  í	  að	  fræða	  og	  upplýsa	  börn	  og	  unglinga	  um	  afleiðingar	  eineltis	  og	  	  

umgengnisreglur	  á	  netinu.	  Helstu	  niðurstöður	  rannsókna	  eru	  að	  afleiðingar	  eineltis	  geti	  haft	  

alvarlegar	  afleiðingar	  á	  andlega	  heilsu	  barna	  og	  unglinga	  og	  langvarandi	  einelti	  getur	  leitt	  til	  

kvíða	   og	   þunglyndis	   á	   fullorðinsárum.	   Niðurstöður	   rannsókna	   benda	   einnig	   til	   mikilvægi	  

fræðslu	   og	   forvarna	   og	   að	   fylgni	   sé	   á	  milli	   rafræns	   eineltis	   og	   eineltis	   í	   skólanum.	   Ábyrgð	  

samfélagsins	  er	  því	  mikil	  í	  að	  vinna	  að	  forvörnum	  gegn	  þeim	  skaðvaldi	  sem	  eineltið	  er.	  	  	  

Formáli  

	  
Þessi	   ritgerð	   er	   lokaverkefni	   til	   BA-‐prófs	   í	   félagsfræði	   við	   Háskóla	   Íslands.	   Ég	   vil	   þakka	  

leiðbeinanda	   mínum	   Helgu	   Ólafs	   fyrir	   góðar	   ábendingar	   og	   góða	   handleiðslu	   við	   gerð	  

þessarar	   ritgerðar.	   Ég	   vil	   sérstaklega	   þakka	   foreldrum	  mínum	   fyrir	   óendanlegan	   stuðning,	  

styrk,	  hvatningu	  og	  góðar	  ábendingar	  sem	  þau	  hafa	  veitt	  mér	  bæði	   í	  gegnum	  námið	  og	  við	  

gerð	  ritgerðarinnar.	  

Inngangur	  	  
 

Þróun	   í	   netnotkun	   hefur	   verið	  mjög	   hröð	   á	   síðustu	   árum	  og	   ekki	   sér	   fyrir	   endann	   á	   þeirri	  

þróun.	  Erfitt	  hefur	  verið	  að	  sjá	  fyrir	  sér	  þær	  hættur	  sem	  Internetið	  býður	  upp	  á	  og	  enn	  síður	  

hversu	  margar	  óæskilegar	  afleiðingar	  geta	  verið	  af	  netnotkun	  barna	  og	  unglinga.	  Ein	  af	  þeim	  

hættum	  við	  notkun	  Internetsins	  er	  að	  lenda	  í	  einelti	  á	  netinu	  og	  í	  því	  samhengi	  er	  oft	  talað	  

um	   rafrænt	   einelti.	   Einelti	   telst	   til	   ofbeldis	   en	   ofbeldi	   á	  meðal	   barna	   og	   unglinga	   er	   orðið	  

alþjóðlegt	  heilsufarsvandamál.	  Ofbeldi	  á	  sér	  margar	  birtingarmyndir	  og	  getur	  verið	  allt	  frá	  því	  

að	  vera	  einelti	  og	  slagsmál	  yfir	   í	  alvarlegri	  hluti	  eins	  og	  kynferðisglæpi,	   líkamsárás	  og	  morð	  

(World	   Health	   Organization,	   2015).	   Skilgreining	   eineltis	   er	   meðal	   annars	   að	   það	   er	  

langvarandi	  ofbeldi,	  líkamlegt	  eða	  andlegt	  þar	  sem	  einn	  eða	  fleiri	  níðast	  á	  öðrum	  einstaklingi.	  

Það	   felur	   í	   sér	   misbeitingu	   á	   valdi	   þar	   sem	   gerandinn	   beitir	   hótunum	   og	   vill	   ráða	   yfir	  

þolandanum.	   Einelti	   getur	   birst	   í	   mörgum	   myndum,	   til	   dæmis	   líkamlegu	   ofbeldi	   þar	   sem	  

barsmíðar,	  spörk,	  hrindingar	  og	  skemmdarverk	  eiga	  sér	  stað.	  Munnlegt	  einelti	  er	  ein	  tegund	  

eineltis	   þar	   sem	   beitt	   er	   að	   uppnefna,	   nota	   niðrandi	   athugasemdir	   og	   endurtekin	   stríðni.	  

Óbeint	  einelti	  felur	  í	  sér	  baktal,	  útskúfun	  eða	  útilokun	  úr	  félagahópi	  (Sharp	  og	  Smith,	  2000).	  

Með	   rafrænu	  einelti	  þá	   fer	  eineltið	   fram	  á	  netinu	  en	  börn	  og	  unglingar	  nota	  oft	  netið	  eða	  

símana	   sína	   til	   að	   koma	   skilaboðum	   á	   framfæri	   til	   fórnarlamba	   sem	   þau	   eru	   að	   leggja	   í	  

einelti.	  Auðvelt	   aðgengi	   er	   að	  ná	   til	   fórnarlambanna	  með	  þessum	  samfélagsmiðlum	  og	   fer	  

eineltið	   fram	   með	   niðrandi	   ummælum,	   hótunum	   eða	   móðgunum	   (Umboðsmaður	   barna,	  

e.d.).	  	  

Útbreiðsla	   og	   notkun	   Internetsins	   er	   orðin	   mjög	   mikil	   og	   stór	   hluti	   almennings	   hefur	  

óheftan	   aðgang	   að	   gríðarlegu	   magni	   upplýsinga	   sem	   er	   að	   finna	   á	   netinu.	   Það	   eru	   mjög	  

skiptar	   skoðanir	  á	  því	  hvort	   Internetið	  og	   tækniþróun	   sé	   jákvæð	  þróun	  eða	  ekki	  og	  gerðar	  

hafa	  verið	  margar	   tilraunir	   til	  þess	  að	   ritskoða	   Internetið.	  Á	  Vesturlöndum	  hefur	  það	  verið	  

reynt	  og	  þá	  aðallega	   til	   að	   vernda	  börn	  gegn	  klámi	  og	  öðru	  efni	   sem	  almennt	  þykir	   frekar	  

óæskilegt.	  Með	   ritskoðun	   er	   einnig	   verið	   að	   reyna	   að	   standa	   vörð	   um	   siðgæði	   fólks	   (Ský,	  

e.d.).	  Með	  Internetinu	  hafa	  því	  orðið	  til	  nýjar	  hættur	  hvað	  varðar	  einelti	  sem	  eru	  ekki	  síður	  

alvarlegar	   en	   þegar	   öðrum	   formgerðum	   eineltis	   er	   beitt.	   Rannsóknir	   á	   einelti	   hófust	   fyrir	  

rúmum	  30	  árum	  en	   í	   rannsókn	  Williams	  og	  Guerra	   (2007)	  kemur	   fram	  að	  með	   Internetinu	  

skapaðist	   vettvangur	   fyrir	   aukin	   samskipti	   en	   um	   leið	   varð	   til	   nýr	   vettvangur	   fyrir	   beitingu	  

eineltis	  á	  meðal	  ungs	  fólks.	  Aðalvandinn	  er	  að	  Internetið	  gerir	  sumum	  gerendum	  auðveldara	  

fyrir	   að	   beita	   einelti	   þar	   sem	   þeir	   geta	   falið	   sig	   á	   bak	   við	   fölsk	   nöfn	   á	   netinu	   eða	   notað	  

annarra	  manna	   nöfn	   í	   vondum	   tilgangi.	   Niðurstöður	  margra	   erlendra	   rannsókna	   og	   þar	   á	  

meðal	  annars	  niðurstöður	  Ybarra,	  Diener-‐West	  og	  Leaf	   (2007)	  hafa	   leitt	   í	   ljós	  að	  börn	  sem	  

verða	  fyrir	  áreitni	  á	  netinu	  verða	  einnig	  fyrir	  einelti	  í	  skólanum	  og	  mikilvægt	  sé	  að	  starfsfólk	  

skólanna	  sé	  vakandi	  fyrir	  hegðun	  og	  líðan	  þeirra	  sem	  verða	  fyrir	  áreitni	  á	  netinu.	  Niðurstöður	  

rannsóknar	  Helgu	  Lind	  Pálsdóttur	  (2012)	  benda	  til	  að	  þörf	  sé	  á	  aukinni	  fræðslu	  og	  umræðu	  

um	  rafrænt	  einelti.	  	  	  

Markmið	  með	  ritgerðinni	  er	  að	   reyna	  að	  varpa	   ljósi	  á	  hvað	  rafrænt	  einelti	   felur	   í	   sér	  og	  

hver	   áhrif	   rafræns	   eineltis	   eru	   á	   börn	   og	   unglinga	   í	   tengslum	   við	   aukna	   notkun	   á	  

samfélagsmiðlum.	   Efnisvalið	   ræðst	   meðal	   annars	   af	   því	   að	   þetta	   málefni	   er	   mjög	   mikið	   í	  

umræðunni	   í	   samfélaginu	   í	   dag	   og	   mikil	   þörf	   á	   aukinni	   fræðslu	   og	   þekkingu	   um	   rafrænt	  

einelti.	  Samhliða	  því	  þá	  hefur	  orðið	  mikil	  aukning	  á	  notkun	  samfélagsmiðla	  og	  því	  skoða	  ég	  

tengsl	  þar	  á	  milli.	  Mín	  tengsl	  við	  viðfangsefnið	  eru	  þau	  að	  ég	  hef	  mikinn	  áhuga	  á	  málefnum	  

barna	  og	  unglinga	  og	  tel	  að	  það	  þurfi	  að	  laga	  margt	  hvað	  þessi	  málefni	  varðar.	  Í	  ritgerðinni	  er	  

leitast	   við	   að	   sýna	   fram	   á	   hversu	  mikilvægt	   þetta	  málefni	   er	   og	   að	   það	  megi	   alls	   ekki	   líta	  

framhjá	   því	   hversu	  miklar	   neikvæðar	   afleiðingar	   rafrænt	   einelti	   getur	   haft	   í	   för	  með	   sér.	   Í	  

ritgerðinni	   verður	   því	   fjallað	   um	   niðurstöður	   rannsókna	   er	   lítur	   að	   rafrænu	   einelti	   meðal	  

barna	  og	  unglinga	  og	  notkun	  á	  helstu	  samfélagsmiðlum	  nútímans.	  Einnig	  hvað	  einelti	  felur	  í	  

sér,	  afleiðingar	  þess,	  einkenni,	  tengsl	  við	  félagsnámskenninguna	  og	  ábyrgð	  samfélagsins.	  Að	  

lokum	  eru	  dregnar	  saman	  helstu	  niðurstöður	  í	  samantekt.	  

1 Einelti	  

Rafrænt	  einelti	  er	  alþjóðlegt	  vandamál	  sem	  hefur	  áhrif	  á	  milljónir	  nemenda	  um	  allan	  heim	  

(Juvonen	  og	  Gross,	  2008).	  Hafa	  ber	  í	  huga	  að	  hvort	  sem	  einelti	  er	  rafrænt	  eða	  ekki	  þá	  er	  um	  

ofbeldi	   að	   ræða.	   Ein	   skilgreiningin	   á	   einelti	   er	   að	  einelti	   sé	  upplifun	  einstaklings	   á	   að	   vera	  

settur	  út	  úr	  samfélaginu	  (Helga	  Margrét	  Gunnarsdóttir,	  2012b).	  Börn	  og	  unglingar	  geta	  verið	  

bæði	  þolendur	  og	  gerendur	  og	  því	  afar	  mikilvægt	  að	  þau	  sjálf	  ásamt	  foreldrum	  og	  stofnunum	  

geri	   sér	   grein	   fyrir	   hverjar	   afleiðingar	   eineltis	   eru	   (Vandebosch	   og	   Cleemput,	   2009).	  

Markvissar	  aðgerðir	  eru	  hafnar	  gegn	  einelti	  um	  allan	  heim.	  Má	  þar	  á	  meðal	  nefna	  SAFT	  sem	  

stendur	   fyrir	   samfélag,	   fjölskylda	   og	   tækni	   og	   er	   átak	   um	   örugga	   og	   jákvæða	   tölvu-‐	   og	  

nýmiðlanotkun	   barna	   og	   unglinga	   á	   Íslandi.	   Verkefnið	   SAFT	   er	   hluti	   af	   Safer	   Internet	  

Programme,	   aðgerðaáætlun	   Evrópusambandsins	   um	   öruggari	   netnotkun.	   Heimili	   og	   skóli	  

(landssamtök	  foreldra)	  sér	  um	  útfærslu	  og	  framkvæmd	  á	  verkefninu	  hér	  á	  landi	  (Saft,	  2011e).	  	  	  

1.1 Hvað	  er	  einelti?	  	  

Síðan	   að	   rannsóknir	   á	   einelti	   hófust	   fyrir	   rúmum	   30	   árum	   hafa	   fjölmargar	   skilgreiningar	  

komið	  fram.	  Allar	  eiga	  það	  sameiginlegt	  að	  skilgreina	  einelti	  sem	  ofbeldi.	  Þar	  sem	  einn	  eða	  

fleiri	  einstaklingar	  ráðast	  að	  öðrum	  og	  beita	  hann	  ofbeldi	  til	   lengri	  tíma	  (Hjördís	  Árnadóttir,	  

2014).	  Þegar	  einelti	  á	  sér	  stað	  er	  það	  sá	  sem	  er	  sterkari,	  frakkari	  og	  árásargjarnari	  sem	  níðist	  

á	   þeim	   sem	   er	   líkamlega	   eða	   félagslega	   veikari.	   Gerandinn	   misbeitir	   því	   valdi	   sínu	   gegn	  

þolandanum	   (Heimili	   og	   skóli,	   e.d.-‐c).	   Skilgreiningarnar	   eru	   þó	   misnákvæmar	   og	   á	   síðari	  

tímum	  er	  talað	  um	  að	  einelti	  sé	  endurtekin	  háttsemi	  í	  þeim	  tilgangi	  að	  mismuna,	  niðurlægja,	  

meiða,	  ógna,	  móðga,	  særa	  eða	  valda	  vanlíðan	  hjá	  þeim	  sem	  hún	  beinist	  að.	  Með	  einelti	  er	  

ekki	  átt	  við	  samskipti	  eða	  skoðanaskipti	  milli	  jafningja	  (Hjördís	  Árnadóttir,	  2014).	  	  

Flestir	  upplifa	  einhvern	  tímann	  stríðni	  af	  einhverju	  tagi	  í	  gegnum	  skólagönguna	  án	  þess	  að	  

það	   teljist	   til	  eineltis	   (Sharp	  og	  Smith,	  2000).	  Þó	  eru	  ekki	  allir	  á	   sama	  máli	  að	  stríðni	   teljist	  

ekki	   til	  eineltis.	  Enn	  aðrir	  benda	  á	  að	  stríðni	   sé	  afmarkaður	  atburður	  en	  ef	  hann	  er	   ítrekað	  

endurtekinn	  við	  sama	  einstaklinginn	  þá	  sé	  um	  einelti	  að	  ræða	  (Hjördís	  Árnadóttir,	  2014).	  Oft	  

er	   samt	  vandasamt	  að	  greina	  hvort	  um	  einelti	   sé	  að	   ræða	  þar	  sem	  það	  virðist	  vera	  orðinn	  

fastur	   liður	   í	   samskiptaháttum	  á	  meðal	   barna	   og	   unglinga	   að	   segja	   ,,ég	   er	   bara	   að	   grínast	  

(djóka)”.	  Ekki	  er	  þar	  með	  sagt	  að	  það	  sé	  ekki	  hollt	  að	  geta	  gert	  létt	  grín	  að	  sjálfum	  sér	  og	  taka	  

hlutina	  ekki	  allt	  of	  alvarlega.	  En	  þetta	  getur	  einnig	   farið	  úr	  böndunum	  ef	   ,,grín”	  er	  ofnotað	  

eða	  misnotað.	  Upplifun	  og	   túlkun	  á	  hvað	  sé	  grín	  er	  auk	  þess	  mjög	  einstaklingsbundið.	  Það	  

sem	  einum	  finnst	   í	   lagi	  að	   sagt	   sé	  við	   sig	   í	   gríni	  getur	  öðrum	  þótt	   særandi.	   Stundum	   liggja	  

neikvæðar	   hugsanir	   og	   afbrýðisemi	   eða	   biturleiki	   að	   baki	   því	   sem	   sagt	   er	   í	   gríni.	   Sumum	  

börnum	  og	  unglingum	  finnst	  einfaldlega	  bara	  sniðugt	  og	  fyndið	  að	  nota	  grín,	  auk	  þess	  sem	  

það	  getur	  orðið	  að	  ávana	  (Kolbrún	  Baldursdóttir,	  2012).	  

Einelti	   getur	   því	   verið	   mjög	   dulið	   og	   þegar	   gerandi	   eða	   gerendur	   hafa	   náð	   tökum	   á	  

þolanda	  má	   segja	   að	   ákveðið	   eineltissamband	   hafi	   myndast.	   Eftir	   að	   slíkt	   samband	   hefur	  

orðið	  til	  getur	  eitt	  augnaráð	  eða	  augnatillit	  frá	  gerandanum	  verið	  nóg	  til	  að	  þolanda	  sé	  ógnað	  

og	  að	  hann	  finni	  til	  hræðslu	  og	  óöryggis	  (Sharp	  og	  Smith,	  2000).	  Í	  einelti	  felst	  valdbeiting	  en	  

birtingarmyndir	   eineltis	   geta	   verið	   margs	   konar,	   bæði	   andlegar	   og	   líkamlegar.	   Má	   þar	   á	  

meðal	  nefna	  endurtekna	  stríðni,	  ýmiss	  konar	  látbragð,	  sögusagnir,	  hótanir,	  niðrandi	  ummæli,	  

andlega	  kúgun,	   líkamlegt	  ofbeldi	  og	  einangrun	  eða	  útskúfun	  (Barnaheill,	  e.d.).	  Algengast	  er	  

að	  börn	  og	  unglingar	  verði	  fyrir	  einelti	  á	  skólatíma,	  bæði	  innan	  veggja	  skólans	  eða	  utan	  hans	  

og	   á	   einelti	   sér	   oftast	   stað	   á	   skólalóðinni.	   Þeir	   þolendur	   sem	   eru	   í	   yngri	   árgöngum	   verða	  

oftast	  nær	  fyrir	  einelti	  í	  frímínútunum.	  Þegar	  um	  eldri	  nemendur	  er	  að	  ræða	  á	  einelti	  sér	  stað	  

víðar	  í	  skólanum	  og	  á	  skólalóðinni	  en	  algengt	  er	  að	  það	  eigi	  sér	  stað	  bæði	  á	  göngum	  skólans	  

og	   í	  kennslustofum.	  Heimilið	  er	  því	  oftast	  nær	  eini	  staðurinn	  þar	  sem	  þolendum	  finnst	  þeir	  

vera	  öryggir	  (Sharp	  og	  Smith,	  2000).	  

1.2 Rafrænt	  einelti	  	  

Undanfarin	   ár	   hefur	   hröð	   tækniþróun	   orðið	   hér	   á	   landi	   sem	   erlendis	   og	   nýjum	  

samfélagsmiðlum	  fjölgað	  ört	  (Saft,	  2011d).	  Með	  Internetinu	  hafa	  opnast	  auknir	  möguleikar	  á	  

afþreyingu	   og	   samskiptum	   sem	   er	   jákvæð	   þróun	   fyrir	   þá	   sem	   geta	   nýtt	   sér	   netið	   á	  

uppbyggilegan	  hátt.	  Eigi	  að	  síður	  eru	  til	  of	  mörg	  dæmi	  um	  misnotkun	  og	  óvarlega	  netnotkun	  

hjá	  fjölmörgum	  einstaklingum	  og	  þar	  á	  meðal	  hjá	  börnum	  og	  unglingum.	  Því	  er	  nauðsynlegt	  

að	   kenna	   þeim	   að	   nota	   netið	   á	   öruggan	   og	   jákvæðan	   hátt.	   Rannsóknir	   hafa	   sýnt	   að	   á	  

grunnskólaaldri	   er	   netnotkun	   orðin	   hluti	   af	   daglegu	   lífi	   barnanna.	  Mörg	   börn	   og	   unglingar	  

eiga	   snjalltæki	   (síma,	   spjaldtölvur)	   sem	   býður	   þeim	   upp	   á	   að	   vera	   nettengd	   allan	  

sólarhringinn,	  alla	  daga	  vikunnar,	  auk	  þess	  sem	  félagslíf	  barna	  fer	  orðið	  að	  stórum	  hluta	  fram	  

á	  netinu	   (Saft,	  2011a).	  Skilgreiningin	  á	   rafrænu	  einelti	  er	  að	  það	  er	  einelti	   sem	  á	  sér	  stað	   í	  

gegnum	  Internetið	  eða	  með	  snjalltæki	  (Liðsmenn	  Jerico,	  e.d.).	  Rafrænt	  einelti	  er	  eigi	  að	  síður	  

frábrugðið	  öðru	  einelti	  að	  því	  leyti	  að	  til	  dæmis	  birting	  einnar	  myndar	  eða	  ummæla	  á	  netinu	  

getur	  talist	  sem	  ein	  athöfn	  og	  þar	  af	  leiðandi	  fellur	  það	  ekki	  undir	  skilgreiningu	  eineltis.	  Hitt	  

er	   annað	  mál	   að	   í	   framtíðinni	   er	   hægt	   að	   opna	   viðkomandi	   netsíðu	   þannig	   að	   þolandinn	  

getur	   þá	   átt	   von	   á	   endurtekinni	   niðurlægingu	   (Hjördís	   Árnadóttir,	   2014).	   Þó	   að	  

tækniframfarir	  undanfarinna	  ára	  séu	  að	  mörgu	  leyti	  jákvæðar	  þá	  er	  þróunin	  alls	  ekki	  laus	  við	  

vandamál	  eins	  og	  einelti,	   fordóma	  og	  hatursorðræðu	   (Saft,	   2011d).	   Ýmsar	  hættur	   geta	  því	  

komið	   upp	  með	   notkun	   netsins	   og	   þegar	   talað	   er	   um	  misnotkun	   á	   netinu	  má	   sem	   dæmi	  

nefna	  rafrænt	  einelti,	  tælingu,	  óvarlegar	  myndbirtingar	  og	  netfíkn.	  Einnig	  eru	  dæmi	  um	  það	  

að	  á	  netinu	  séu	  einstaklingar	  sem	  villa	  á	  sér	  heimildir	  í	  þeim	  tilgangi	  að	  komast	  í	  tæri	  við	  börn	  

(Saft,	  2011a).	  Með	   Internetinu	  hafa	  því	  neikvæð	  samskipti	   fundið	   sér	  nýjan	   farveg	  og	  geta	  

dreifst	  víðar	  en	  áður.	  Börn	  og	  unglingar	  alast	  mörg	  hver	  upp	  með	  óheftan	  aðgang	  og	  kynnast	  

mörg	   þeirra	   neikvæðum	   hliðum	   þess	   (Saft,	   2011d).	   Í	   því	   samhengi	   er	  mikilvægt	   að	   hafa	   í	  

huga	  að	  afar	  misjafnt	  er	  hvernig	  og	  hvort	  börn	  og	  unglingar	  fái	  mikla	  eða	  litla	  leiðsögn	  heima	  

fyrir	   um	  hvernig	   eigi	   að	   umgangast	   netið	   á	   jákvæðan	  og	   öruggan	  hátt	   (Saft,	   2011a).	  Hvað	  

varðar	  netnotkun	  barna	  kemur	  fram	  í	  könnun	  SAFT	  árið	  2007,	  að	  meðalaldur	  netnotenda	  fer	  

lækkandi.	  Árið	  2003	  byrjuðu	  börn	  að	  meðaltali	  rúmlega	  8	  ára	  að	  nota	  netið	  en	  árið	  2007	  var	  

sú	   tala	   komin	   niður	   í	   rúmlega	   7	   ára.	   Strákar	   byrja	   yngri	   en	   stelpur	   að	   nota	   netið	   (Helga	  

Margrét	  	  Gunnarsdóttir,	  2012a).	  

Rafrænt	   einelti	  meðal	   barna	   og	   unglinga	   er	   því	  miður	  mjög	   algengt	   í	   dag.	  Umræða	  um	  

skaðleg	   samskipti	   á	   netinu	   hefur	   verið	   mjög	   áberandi	   en	   með	   aukinni	   umræðu	   hefur	  

skilningurinn	   á	   einelti	   á	   netinu	   og	   birtingarmyndum	   þess	   aukist.	   Ljóst	   er	   að	   einelti	   er	   í	  

auknum	  mæli	  að	  færast	  yfir	  á	  netið	  þar	  sem	  samfélagsmiðlar,	  skyndiskilaboð	  og	  spjallsvæði	  

eru	  notuð	  til	  að	  gera	  lítið	  úr	  öðrum	  og	  jafnvel	  til	  þess	  að	  særa	  aðra.	  Einnig	  eru	  til	  dæmi	  um	  að	  

bloggsíður	  og	  „prófílar“	  á	  samfélagsmiðlum	  hafi	  verið	  settar	  upp	  eingöngu	  til	  að	  niðurlægja	  

ákveðinn	  einstakling.	  Upplýsingatæknin	  í	  dag	  gefur	  einstaklingum	  mörg	  tækifæri	  til	  að	  vera	  í	  

samskiptum	   við	   aðra	   en	   upplýsingatækni	   samtímans	   er	   einnig	   um	   leið	   verkfæri	   sem	  getur	  

valdið	  miklum	  skaða.	  Hvað	  varðar	  börn	  og	  unglinga	  er	  algengt	  að	  þau	  noti	  snjallsímana	  sína	  

til	  þess	  að	  áreita,	  stríða	  eða	  jafnvel	  hræða	  aðra	  með	  óviðeigandi	  símtölum,	  textaskilaboðum	  

eða	  myndum	  (Saft,	  2011c).	  Það	  að	  börnin	  og	  unglingarnir	  noti	  netið	  eða	  símana	  sína	  til	  að	  

áreita,	   stríða	   eða	   jafnvel	   hræða	   aðra	   veldur	   því	   að	   fórnarlömbin	   fái	   ekki	   frið	   á	   sínu	   eigin	  

heimili.	  Hægt	  er	  því	  að	  segja	  að	  friðhelgi	  heimilisins	  sé	  brotin	  með	  því	  að	  ofbeldið	  sé	  fært	  inn	  

á	   heimilið	   (Umboðsmaður	   barna,	   e.d.).	   Í	   könnun	   SAFT	   (2007)	   segjast	   rúm	  16%	  barna	   hafa	  

fengið	   sendan	   tölvupóst	   sem	  olli	   þeim	  áhyggjum	  eða	  hræddi	  þau.	  Helmingi	   líklegra	   var	   að	  

stelpur	   fái	   slíkan	   póst	   heldur	   en	   strákar	   og	   um	   15%	   barna	   segjast	   hafa	   orðið	   fyrir	   áreitni,	  

verið	  strítt,	  ógnað	  eða	  farið	  hjá	  sér	  í	  gegnum	  spjall	  á	  netinu	  (Helga	  Margrét	  	  Gunnarsdóttir,	  

2012a).	  

Ybarra,	  Diener-‐West	  og	  Leaf	  (2007)	  rannsökuðu	  áreitni	  á	  netinu	  á	  meðal	  1.588	  nemenda	  á	  

aldrinum	   10-‐15	   ára.	   Áreitni	   sem	   var	   skoðuð,	   var	   dónaskapur,	   meiðandi	   og	   dónalegar	  

athugasemdir,	  hótanir	  og	  að	  dreifa	  orðrómi.	  Niðurstöður	  leiddu	  í	  ljós	  að	  64%	  þeirra	  sem	  urðu	  

fyrir	  áreitni	  á	  netinu	  sögðu	  ekki	  frá	  því	  og	  þau	  urðu	  einnig	  fyrir	  einelti	  í	  skólanum.	  Ályktanir	  

þeirra	   voru	   því	   að	  mikilvægt	   væri	   að	   starfsfólk	   skólanna	   sé	   vakandi	   fyrir	   hegðun	   og	   líðan	  

þeirra	   sem	   verða	   fyrir	   áreitni	   á	   netinu	   ekki	   síður	   en	   að	   veita	   þeim	   stuðning	   frá	   fagmanni.	  

Með	  aukinni	  notkun	  á	  Interneti	  og	  farsímum	  á	  meðal	  ungmenna	  kemur	  ekki	  á	  óvart	  að	  þessi	  

tæki	   séu	   notuð	   til	   að	   skaða	   hvert	   annað.	   Svipaðar	   niðurstöður	   komu	   fram	   í	   rannsókn	  

Schneider,	  O’Donnell,	  Stueve	  og	  Coulter	  (2011)	  að	  meirihluti	  unglinga	  sem	  voru	  fórnarlömb	  

rafræns	   eineltis	   urðu	   einnig	   fyrir	   einelti	   í	   skólanum.	   Í	   rannsókn	   Waasdrop	   og	   Bradshaw	  

(2015)	   á	  meðal	   rúmlega	   28	   þúsund	   ungmenna	   kom	   í	   ljós	   að	   23%	   þeirra	   höfðu	   orðið	   fyrir	  

einelti	   og	  25,6%	  af	  þeim	   fyrir	   rafrænu	  einelti.	  Niðurstöður	   leiddu	  einnig	   í	   ljós	   að	  það	  voru	  

frekar	   stúlkur	   sem	   sögðust	   hafa	   orðið	   fyrir	   rafrænu	   einelti	   heldur	   en	   drengir.	   Juvonen	   og	  

Gross	  (2008)	  benda	  á	  að	  einelti	  sé	  alþjóðlegt	  vandamál	  sem	  hefur	  áhrif	  á	  milljónir	  nemenda	  

um	   allan	   heim.	  Með	   hröðum	   tækniframförum,	   aukinni	   þekkingu	   og	   notkun	   á	   netinu	  með	  

samfélagsmiðlum	   sé	   einelti	   hjá	   börnum	   og	   unglingum	   ekki	   lengur	   bundið	   við	   skólana.	   Í	  

netkönnun	  þeirra	  á	  meðal	  1.454	  nemenda,	  12-‐17	  ára,	  urðu	  72%	  þeirra	  fyrir	  einelti	  á	  netinu	  í	  

að	  minnsta	   kosti	   einu	   sinni,	   en	   85%	   af	   þeim	   urðu	   líka	   fyrir	   einelti	   í	   skólanum.	   Algengasta	  

formið	  af	  eineltinu	  voru	  móðganir	  og	  að	  uppnefna.	  Algengara	  var	  að	  Internetið	  væri	  notað	  til	  

að	  leggja	  í	  einelti	  fremur	  en	  með	  öðrum	  rafrænum	  hætti.	  Þeir	  sem	  lagðir	  voru	  í	  einelti	  fundu	  

gjarnan	  fyrir	  félagskvíða	  og	  90%	  þeirra	  sögðu	  ekki	  frá	  eineltinu.	  

Fylgni	   er	   á	  milli	   rafræns	   eineltis	   og	   eineltis	   í	   öðru	   formi	   samkvæmt	   rannsókn	  Modecki,	  

Minchin,	   Harbaugh,	   Guerra	   og	   Runions	   (2014)	   sem	   skoðuðu	   80	   rannsóknir	   á	   einelti.	  

Niðurstaða	   þeirra	   var	   að	   rannsóknirnar	   sýndu	   fram	   á	   að	   rafrænt	   einelti	   var	   með	   lægra	  

hlutfall	  en	  einelti	  í	  öðru	  formi.	  Fylgni	  á	  milli	  rafræns	  eineltis	  og	  eineltis	  í	  öðru	  formi	  er	  sterk	  

þó	   svo	   að	   öðrum	   aðferðum	   sé	   beitt	   þá	   er	   um	   sama	   hegðunarmunstur	   geranda	   að	   ræða.	  

Niðurstöður	   þeirra	   leiddu	   einnig	   í	   ljós	   að	   rafrænt	   einelti	   getur	   verið	   skaðlegt	   heilsu	   þeirra	  

ungmenna	  sem	  í	  því	   lenda.	  Cash	  og	  Bridge	  (2010)	  benda	  á	  að	  rafrænt	  einelti	   sem	  fer	   fram	  

með	   tölvupóstum,	   skilaboðum,	   með	   farsíma	   eða	   á	   Internetinu	   (Facebook,	   Myspace	   og	  

Twitter)	   geti	   verið	   skaðlegt	   á	   marga	   vegu.	   Meðal	   annars	   getur	   það	   hjálpað	   þeim	  

einstaklingum	   sem	   eru	   veikir	   fyrir	   og	   eru	   að	   hugsa	   um	   sjálfsvíg	   að	   fá	   hugmyndir	   um	  

framkvæmdaleiðir,	   en	   á	   netinu	   er	   hægt	   að	   leita	   sér	   upplýsinga	   um	   hvernig	   taka	  megi	   sitt	  

eigið	  líf.	  

1.3 Gerendur	  	  

Sharp	   og	   Smith	   (2000)	   benda	   á	   að	   hætta	   er	   á	   því	   að	   börn	   og	   unglingar	   sem	   leggja	   aðra	   í	  

einelti	  sjái	  þessa	  hegðun	  sem	  auðvelda	  og	  árangursríka	   leið	  til	  að	  fá	  sínu	  framgengt.	  Þessir	  

einstaklingar	  eru	  einnig	   líklegri	  en	  aðrir	   til	  að	  sýna	  andfélagslega	  hegðun	  og	  brjóta	  af	  sér	  á	  

einhvern	   hátt	   á	   fullorðinsárum.	  Mun	   algengara	   er	   að	   þeir	   sem	   leggja	   í	   einelti	   séu	   strákar,	  

hvort	  sem	  þeir	   séu	  einir	  eða	  nokkrir	   saman	   í	  hóp.	  Stelpur	   ráðast	   frekar	  á	  aðra	   í	  hópum	  og	  

beita	  þá	  óbeinu	  einelti	   sem	  er	  erfiðara	   fyrir	   fullorðna	   fólkið	  að	  koma	  auga	  á.	  Strákar	  beita	  

frekar	  líkamlegu	  ofbeldi	  og	  stelpur	  andlegu	  ofbeldi.	  

Í	  fyrirlestri	  í	  Þjóðmenningarhúsi	  „í	  tilefni	  dags	  gegn	  einelti“	  degi	  (2012)	  lýstu	  Hafþór	  Freyr	  

Líndal	  og	  Vigdís	  Pála	  Halldórsdóttir	  því	  að	  gerendum	  rafræns	  eineltis	  	  er	  oft	  skipt	  í	  4	  hópa.	  Í	  

fyrsta	   hópnum	   eru	   einstaklingar	   sem	   kallaðir	   eru	   „hefnigjarni	   engillinn“.	   Í	   hópi	   tvö	   þeir	  

„valdaþyrstu	   eða	   hefnigjörnu	   nördarnir“.	   Í	   hópi	   þrjú	   ,,vondu	   stelpurnar”	   og	   í	   hópi	   fjögur	  

einstaklingar	  sem	  eru	  „óvart	  gerandinn	  eða	  af	  því	  ég	  get	  gerandinn“.	  Bæði	  kynin	  reiða	  sig	  á	  

persónuleg	  sambönd	  en	  stelpur	  eru	  þó	  háðari	  vinahópum	  eða	  vinkonum.	  Sjálfsímynd	  stúlkna	  

er	  oft	   fólgin	   í	   vináttu	  þeirra	  og	  persónulegum	  samböndum	  og	  eru	  þær	   líklegri	   til	   að	   verða	  

bæði	   þolendur	   og	   gerendur	   í	   rafrænu	   einelti.	   Þær	   eru	   klókari	   við	   að	   nýta	   sér	  

samfélagsmiðlana	   til	   að	   spilla	   fyrir	   persónulegum	   samböndum	   eða	   félagslegri	   ímynd	  

þolandans	  ásamt	  því	  að	  uppnefna	  og	  dreifa	  slúðri.	  Sjálfsímynd	  stráka	  fer	  aftur	  á	  móti	  frekar	  

eftir	   stöðu	   þeirra	   í	   vinahópnum	  og	   orðspori	   og	   nota	   þeir	   frekar	   hótanir	   sem	   aðferð	   til	   að	  

níðast	  á	  þolandanum.	  

	  	  	  	  Mikilvægt	   er	   að	   velta	   fyrir	   sér	   hverjir	   það	   eru	   sem	   eru	   líklegir	   til	   að	   verða	   gerendur	   og	  

hvernig	   þeir	   beita	   aðra	   ofbeldi.	   Williams	   og	   Guerra	   (2007)	   benda	   á	   að	   með	   Internetinu	  

skapaðist	   vettvangur	   fyrir	   aukin	   samskipti	   en	  um	   leið	   varð	   til	   nýr	   vettvangur	   fyrir	   einelti	   á	  

meðal	   ungs	   fólks.	   Tilgangur	   rannsóknar	   þeirra	   var	   að	   skoða	   einelti	   sem	   birtist	   í	   líkamlegu	  

ofbeldi	  og	  ofbeldi	  með	  notkun	  orða	  á	  meðal	  barna	  og	  unglinga.	  Einnig	  hvort	  fyrrnefnt	  ofbeldi	  

auki	   líkur	   á	   rafrænu	   einelti.	   Í	   rannsókninni	   voru	   3.339	   börn	   og	   unglingar	   í	   78	   skólum	   árið	  

2005	  og	   2.293	   árið	   2006	   í	   65	   skólum	   í	   Colorado.	  Algengast	   var	   að	   börn	   og	   unglingar	   beiti	  

einelti	  með	   líkamlegu	   ofbeldi	   og	   svo	  með	   orðum,	   rafrænt	   einelti	   kom	  þar	   á	   eftir.	   Einelti	   í	  

formi	   líkamlegs	  ofbeldis	  og	   í	   formi	  rafræns	  eineltis	  var	  algengara	  hjá	  eldri	  börnum.	  Drengir	  

voru	  líklegri	  til	  að	  beita	  líkamlegu	  ofbeldi	  en	  stúlkur	  voru	  líklegri	  til	  að	  beita	  rafrænu	  einelti.	  

Hjá	  Sharp	  og	  Smith	  (2000)	  kemur	  fram	  að	  þeir	  einstaklingar	  sem	  verða	  fyrir	  einelti	  heima	  hjá	  

sér,	  eða	  eiga	  jafnvel	  systkini	  eða	  foreldra	  sem	  leggja	  aðra	  í	  einelti,	  eru	  líklegri	  til	  þess	  að	  sýna	  

sjálfir	  svipaða	  hegðun.	  

Þó	  oftast	  sé	  það	  þannig	  að	  þolandi	  þekki	  hver	  gerandinn	  er	  þá	  er	  það	  ekki	  þannig	  í	  öllum	  

tilfellum.	  Sérstaklega	  þegar	  um	  rafrænt	  einelti	  er	  að	  ræða.	  Helmingur	  barnanna	   í	   rannsókn	  

Williams	  og	  Guerra	  (2007)	  höfðu	  orðið	  fyrir	  rafrænu	  einelti	  og	  þriðjungur	  þeirra	  af	  hálfu	  vina	  

og	  12%	  af	  hálfu	  systkina.	  En	  48%	  þekktu	  ekki	  þann	  sem	  lögðu	  þau	  í	  einelti	  sem	  gerir	  þennan	  

vanda	  enn	  verri	  og	  oft	  veit	  þolandinn	  ekki	  hvort	  það	  er	  einn	  einstaklingur	   sem	  beitir	  hann	  

einelti	   eða	   hvort	   um	   sé	   að	   ræða	   hóp	   einstaklinga.	   Það	   að	   vita	   ekki	   um	   hvern	   er	   að	   ræða	  

getur	   valdið	   því	   að	   barnið	   veltir	   því	   stöðugt	   fyrir	   sér	   hver	   það	   er	   sem	  hafi	   beitt	   eineltinu.	  

Niðurstöður	  rannsóknarinnar	   leiddu	  jafnframt	  í	   ljós	  að	  rafrænt	  einelti	  er	  vandamál	  á	  meðal	  

grunnskólabarna.	  Rafrænt	  einelti	  gerir	  sumum	  gerendum	  auðveldara	  fyrir	  að	  beita	  einelti	  þar	  

sem	  þeir	  geta	  falið	  sig	  á	  bak	  við	  fölsk	  nöfn	  á	  netinu	  eða	  notað	  annarra	  manna	  nöfn	  í	  vondum	  

tilgangi.	  Einnig	  að	  þar	  sem	  ekki	  um	  bein	  samskipti	  er	  að	  ræða	  þá	  getur	  gerandinn	  talið	  sér	  trú	  

um	   að	   hann	   sé	   ekki	   að	   viðhafa	   neitt	   rangt	   í	   garð	   þess	   sem	   hann	   er	   að	   beita	   ofbeldi.	  

Niðurstöður	   rannsóknarinnar	   vísa	   í	   alvarleika	   málsins	   og	   mikilvægi	   ábyrgðar	   foreldra	   og	  

stofnana,	   þar	   á	   meðal	   starfsfólks	   skólanna.	   Að	   vera	   meðvituð	   um	   hættu	   á	   notkun	  

Internetsins	  og	  ekki	  síst	  hvað	  felst	  í	  rafrænu	  einelti.	  	  

Athyglisvert	   er	   einnig	   að	   skoða	   hvaða	   þættir	   einkenna	   gerendur.	   Í	   rannsókn	   Sourander	  

o.fl.	   (2010)	   á	   unglingum	   sem	   gerendum	   og	   fórnarlömbum	   rafræns	   eineltis	   kom	   í	   ljós	   að	  

gerendur	   voru	  einna	  helst	   þeir	   sem	  voru	  ofvirkir,	   drekka	  og	   reykja.	   Þeir	   upplifa	   sig	   eigi	   að	  

síður	  með	   líkamleg	  einkenni	  eins	  og	  höfuðverk	  og	   finnst	  þeir	  ekki	  vera	  öruggir	   í	   skólanum.	  

Walrave	   og	   Heirman	   (2011)	   benda	   á	   að	   hegðun	   unglinga	   á	   netinu	   skiptir	  miklu	  máli.	   Þeir	  

unglingar	  sem	  eru	  mikið	  á	  spjallinu	  á	  netinu	  og	  eru	  óvarkárir	  með	  persónulegar	  upplýsingar	  

eru	  bæði	  í	  hættu	  á	  að	  verða	  fórnarlömb	  eineltis	  jafnframt	  sem	  þeir	  geta	  orðið	  þátttakendur	  í	  

að	  leggja	  aðra	  í	  rafrænt	  einelti.	  	  

Börn	   og	   unglingar	   geta	   eigi	   að	   síður	   bæði	   verið	   þolendur	   og	   gerendur.	   Í	   niðurstöðum	  

rannsóknar	  Vandebosch	  og	  Cleemput	  (2009)	  á	  meðal	  2.052	  barna	  og	  unglinga	  kemur	  fram	  að	  

börn	  og	  unglingar	  sem	  verða	  fyrir	   rafrænu	  einelti	  eru	  oft	  þau	  sem	  eru	  háð	  netnotkun.	  Þau	  

upplifa	   sig	   sem	  minna	  vinsæl	  og	   taka	  oft	  meiri	   áhættu	  á	  netinu.	  Þau	  geta	  einnig	   líka	  verið	  

þátttakendur	   eða	   áhorfandi	   að	   því	   að	   aðrir	   eru	   lagðir	   í	   rafrænt	   einelti	   og	   eru	   útsettari	   en	  

önnur	  börn	  og	  unglingar	  fyrir	  öðru	  einelti.	  	  	  	  

1.4 Áhrif	  rafræns	  eineltis	  á	  börn	  og	  unglinga	  

Ein	   skilgreiningin	   á	   einelti	   er	   að	   einelti	   sé	   upplifun	   einstaklings	   á	   að	   vera	   settur	   út	   úr	  

samfélaginu.	   Þannig	   að	   líkja	   má	   tilfinningunni	   sem	   þolandinn	   finnur	   fyrir	   sem	  

köfnunartilfinningu	  og	  því	  mætti	  segja	  að	  einelti	  sé	  nokkurs	  konar	  félagsleg	  kaffæring	  (Helga	  

Margrét	   Gunnarsdóttir,	   2012b).	   Á	   heimasíðu	   WHO	   (2015)	   kemur	   fram	   að	   ofbeldi	   í	   æsku	  

hefur	  alvarleg	  og	  oft	  ævivarandi	  áhrif	  á	  einstaklinginn	  hvað	  varðar	  sálfræðilega-‐	  og	  félagslega	  

hæfni.	   Ofbeldið	   hefur	   einnig	   miklar	   afleiðingar	   hvað	   varðar	   aukinn	   kostnað	  

heilbrigðiskerfisins,	  dóms-‐	  og	  réttarfarskerfisins	  og	  velferðarþjónustunnar.	  Ofbeldi	  sem	  á	  sér	  

stað	  á	  æskuárum	  barna	  og	  unglinga,	  sem	  sagt	  einelti	  og	  slagsmál	  yfir	  í	  alvarlegri	  hluti	  eins	  og	  

kynferðis-‐	  og	   líkamsárás	  til	  þess	  að	  fremja	  morð,	  er	  vandamál	  á	  heimsvísu	  og	  er	  alþjóðlegt	  

lýðheilsuvandamál.	  	  

Snædís	  Ásgeirsdóttir	  er	  ein	  af	  þeim	  fjölmörgu	  sem	  lagðir	  hafa	  verið	  í	  einelti	  frá	  unga	  aldri	  

eða	   frá	  því	  að	  hún	  var	  9	  ára	  gömul.	  Hún	  kaus	  með	  stuðningi	   foreldra	   sinna	  að	  koma	   fram	  

opinberlega	   með	   sína	   sögu	   þá	   aðeins	   14	   ára	   gömul.	   Í	   þeirri	   von	   að	   hennar	   reynsla	   gæti	  

hjálpað	   öðrum	   þolendum	   og	   til	   að	   vekja	   athygli	   á	   hve	   hryllilegur	   verknaður	   eineltið	   er.	  

Eineltið	   sem	   Snædís	   lenti	   í	   var	  meðal	   annars	   rafrænt	   einelti	   frá	   hópi	   unglinga	   sem	  áreittu	  

hana	   svo	   árum	   skipti.	   Hún	   þurfti	   að	   þola	   aðdróttanir,	   móðganir	   um	   útlit	   sitt	   og	   persónu	  

ásamt	  því	  að	  henni	  var	  sagt	  að	  taka	  sitt	  eigið	  líf.	  Einnig	  varð	  hún	  fyrir	  einelti	  í	  skólanum	  þar	  

sem	  hún	  reyndi	  að	  ræða	  við	  kennarana	  en	  að	  lokum	  gafst	  hún	  upp.	  Þar	  sem	  annað	  hvort	  var	  

henni	   ekki	   trúað	   eða	   það	   sem	   hún	   sagði	   frá	   var	   notað	   gegn	   henni.	   Hún	   fann	   fyrir	   mikilli	  

vanlíðan	  meðal	  annars	  kvíða	  og	  átti	  erfitt	  með	  svefn.	  Skilaboð	  Svandísar	  eru	  þessi:	  „Einelti	  er	  

ekkert	  grín“.	  Einelti	  getur	  eyðilegt	  algjörlega	  líf	  manns,	  brotið	  þig	  niður	  í	  marga	  búta	  sem	  ekki	  

er	  hægt	  að	  líma	  aftur	  saman“	  (Kristín	  Clausen,	  2015).	  	  

Áhrif	  eineltis	  á	  einstaklinga	  getur	  verið	  afar	  mismunandi	  allt	  frá	  því	  að	  þeir	  upplifa	  að	  vera	  

mjög	   vansælir	   yfir	   í	   alvarlegt	   þunglyndi.	  Margir	   þolendur	   sem	  verða	   fyrir	   einelti	   finna	   fyrir	  

streitutengdum	   einkennum	   eins	   og	   magaverk,	   höfuðverk,	   fá	   martraðir	   og	   fá	   jafnvel	  

kvíðaköst.	  Þeir	  einstaklingar	  sem	  hafa	  orðið	  fyrir	  langvarandi	  einelti	  eru	  líklegri	  til	  að	  þjást	  af	  

kvíða	  og	  þunglyndi	  á	  fullorðinsárum	  og	  í	  alvarlegustu	  tilvikunum	  getur	  einelti	  jafnvel	  leitt	  til	  

sjálfsvígs.	   Aðrar	   afleiðingar	   langvarandi	   eineltis	   koma	   fram	   í	   brotnu	   sjálfstrausti	   og	   slakri	  

sjálfsmynd.	  Þolandinn	   fer	   jafnvel	  að	  ásaka	   sjálfan	   sig	   fyrir	   að	  vera	   lagður	   í	   einelti	  og	   finnst	  

hann	   á	   einhvern	   hátt	   „bjóða	   upp	   á	   þetta“.	   Aukin	   vanlíðan	   getur	   haft	   truflandi	   áhrif	   á	  

einbeitingu	  í	  námi	  og	  á	  námsárangur.	  Margir	  þolendur	  reyna	  að	  forðast	  eineltið	  með	  því	  að	  

mæta	  ekki	  í	  skólann	  og	  hætta	  jafnvel	  að	  þora	  að	  fara	  út	  fyrir	  örugga	  veggi	  heimilisins	  (Sharp	  

og	  Smith,	  2000).	  	  

Í	  rannsókn	  Sourander	  o.fl.	  (2010)	  á	  rafrænu	  einelti	  meðal	  unglinga	  kom	  í	  ljós	  að	  þolendur	  

voru	  með	   sömu	   áhættuþætti	   og	   gerendur	   hvað	   varðar	   að	   drekka,	   reykja	   og	   vera	   ofvirkir.	  

Jafnframt	   sem	  þeir	  upplifðu	   líkamleg	  einkenni	  og	   fannst	  þeir	  ekki	   vera	  öruggir	   í	   skólanum.	  

Þolendur	  sem	  urðu	  fyrir	  rafrænu	  einelti	  af	  sama	  kyni	  eða	  frá	  eldri	  einstaklingi	  af	  andstæðu	  

kyni,	   af	   ókunnugri	  manneskju	   eða	   af	   hópi	   einstaklinga,	   upplifðu	   ótta,	   öryggisleysi	   og	   urðu	  

mögulega	  fyrir	  áfalli.	  Samkvæmt	  rannsókn	  Schneider	  o.fl.	  (2011)	  er	  mesta	  vanlíðan	  hjá	  þeim	  

sem	  verða	  bæði	  fyrir	  rafrænu	  einelti	  og	  einelti	  í	  skólanum.	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  

Sumir	  hafa	  sett	  fram	  þá	  kenningu	  að	  það	  velti	  á	  þolandanum	  hvort	  eineltið	  viðhaldist	  eða	  

ekki	  og	  að	  börnin	  geti	  jafnvel	  sjálf	  átt	  þátt	  í	  að	  koma	  eineltinu	  af	  stað.	  Þá	  með	  óviðeigandi	  og	  

jafnvel	   ögrandi	   hegðun,	   eins	   og	   að	   trufla	   leiki	   og	   ,,pirra”	   aðra	   í	   kringum	   sig.	   Það	   ber	   hins	  

vegar	  að	  varast	  það	  að	  búa	  til	  of	  staðlaðar	  ímyndir	  af	  þeim	  einstaklingum	  sem	  þykja	  líklegir	  til	  

að	  verða	  fyrir	  einelti	  eða	  leggja	  aðra	  í	  einelti	  (Sharp	  og	  Smith,	  2000).	  Barn	  sem	  er	  lagt	  í	  einelti	  

líður	  illa	  og	  verður	  bæði	  einmana,	  tortryggið	  og	  öryggislaust.	  Það	  er	  hugsanlega	  um	  einelti	  að	  

ræða	  ef	  það	  kvartar	  undan	  vanlíðan,	  til	  dæmis	  magaverk	  eða	  höfuðverk	  á	  morgnana,	  vill	  ekki	  

fara	   í	   skólann,	  er	  hrætt	  við	  að	  ganga	  eitt	   í	   skólann	  eða	  heim	  úr	  skóla.	  Einnig	  ef	  það	  kemur	  

heim	  úr	   skóla	   í	   öllum	  hléum	  eða	  hættir	   jafnvel	   að	   sinna	  náminu	  eins	   vel	   og	   áður.	   Ef	   barn	  

kemur	   heim	   úr	   skóla	   með	  marbletti,	   skrámur	   eða	  með	   rifin	   föt	   og	   getur	   með	   engu	  móti	  

útskýrt	  hvað	  hafi	   skeð,	  þá	  eru	  miklar	   líkur	  á	  því	   að	  einelti	  hafi	   átt	   sér	   stað.	  Mörg	  einkenni	  

geta	  verið	   til	   staðar	  þegar	  barn	  er	   lagt	   í	   einelti,	   til	   dæmis	  að	  það	   leikur	   sér	  ekki	   við	  önnur	  

börn,	   vill	   ekki	   taka	   þátt	   í	   félagsstörfum	   í	   skólanum,	   verður	   árásargjarnt,	   byrjar	   jafnvel	   að	  

stama,	   missir	   sjálfstraustið	   og	   neitar	   að	   segja	   frá	   hvað	   sé	   að	   angra	   það	   (Umboðsmaður	  

barna,	  e.d.).	  	  	  	  	  	  	  	  	  	  	  	  	  	  	  	  	  	  	  	  	  	  	  

Heimili	  og	  skóli	  (e.d.-‐c)	  gefur	  út	  eftirfarandi	  skilgreiningar	  á	  einkennum	  barns	  sem	  verður	  

fyrir	  einelti:	  	  

• Vill	  ekki	  lengur	  fara	  í	  skólann.	  

• Kvartar	  oft	  undan	  maga-‐	  eða	  höfuðverkjum	  og	  er	  lystarlaust.	  

• Sefur	  illa,	  fær	  martraðir	  og	  grætur	  jafnvel	  í	  svefni.	  

• Er	  niðurdregið,	  virðist	  óhamingjusamt	  eða	  er	  þunglynt.	  

• Fær	  lélegri	  einkunnir	  og	  áhugi	  á	  skólanum	  dvínar.	  

• Kemur	  heim	  úr	  skóla	  eða	  tómstundastarfi	  skítugt,	  blautt	  eða	  í	  rifnum	  fötum.	  Skólabækurnar	  

eru	  skemmdar	  og	  hlutir	  týnast.	  Barnið	  getur	  ekki	  gert	  almennilega	  grein	  fyrir	  því	  sem	  gerðist.	  

• Getur	  ekki	  gefið	  trúverðuga	  skýringu	  á	  mari,	  skeinum	  og	  sárum.	  

• Er	  alltaf	  eitt,	  bekkjarfélagar/leikfélagar	  koma	  ekki	  lengur	  heim	  með	  barninu.	  

• Hnuplar	  eða	  biður	  um	  meiri	  peninga	  en	  það	  er	  vant	  (til	  að	  blíðka	  þá	  sem	  leggja	  það	  í	  einelti).	  

Einelti	   veldur	   þjáningum	   sem	   geta	   fylgt	   þolandanum	  ævilangt	   og	   getur	   haft	   alvarlegar	   og	  

langvarandi	  afleiðingar.	  Hvort	  sem	  það	  er	  í	  tilfinningalegri	  vanlíðan,	  brotinni	  sjálfsmynd	  eða	  

alvarlegri	   geðröskunum	   eins	   og	   þunglyndi,	   kvíða	   og	   félagsfælni.	   Alvarlegustu	   afleiðingar	  

eineltis	  er	  þegar	  einelti	  leiðir	  til	  þess	  að	  þolandinn	  tekur	  sitt	  eigið	  líf	  (Heimili	  og	  skóli,	  e.d.-‐c).	  

Einelti	  kemur	  því	  öllum	  við.	  Þegar	  eineltismál	  koma	  upp	  eru	  til	  ýmsar	  leiðir	  fyrir	  börn	  og	  

unglinga	  til	  að	  leita	  sér	  aðstoðar.	  Bæði	  þolendur	  og	  gerendur	  þurfa	  að	  leita	  sér	  hjálpar.	  Það	  

er	  einnig	  mjög	  mikilvægt	  að	  foreldrar	  og	  starfsmenn	  í	  skólum	  eða	  aðrir	  nemendur	  láti	  vita	  ef	  

þeir	   taka	   eftir	   því	   að	   einhverjum	   einstaklingi	   líður	   illa	   eða	   grunar	   af	   öðrum	   ástæðum	   að	  

einelti	  eigi	  sér	  stað	  (Umboðsmaður	  barna,	  e.d.).	  Það	  getur	  reynst	  erfitt	  að	  fá	  beinar	  sannanir	  

fyrir	  hefðbundnu	  einelti	  en	  birtingarform	  rafræns	  eineltis	  er	  þess	  eðlis	  að	  samskipti	  þolenda	  

og	   geranda	  er	   hægt	   að	   vista	   og	  prenta.	   Svoleiðis	   sönnunargögn	   geta	   reynst	   hjálpleg	   til	   að	  

komast	   að	  því	  hver	   stendur	  að	  baki	   verknaðinum.	  Það	  hafa	  allar	   tölvur	   séreinkenni	  eða	   IP	  

tölur	   sem	   hægt	   er	   að	   rekja.	   Það	   er	   einnig	   hægt	   að	   láta	   rekja	   textaskilaboð	   (SMS)	   hjá	  

símafyrirtækjum.	   Flest	   börn	   og	   unglingar	   nota	   alls	   konar	   samskiptaforrit	   eins	   og	   MSN	   og	  

Facebook	  til	  að	  hafa	  samskipti	  sín	  á	  milli.	  Þessi	  samskiptaforrit	  er	  hægt	  að	  stilla	  þannig	  að	  öll	  

samtöl	  sem	  eiga	  sér	  stað	  vistist	  sjálfkrafa	  í	  tölvunni	  (Heimili	  og	  skóli,	  e.d.-‐b).	  

1.5 Félagsnámskenningin	  	  
Félagsnámskenningin	   lýsir	   sér	   þannig	   að	   frávikshegðun	   barna	   og	   unglinga	   lærist	   af	  

fyrirmyndum	   og	   er	   slíkt	   félagsnám	   háð	   ýmsum	   þáttum	   eins	   og	   athygli,	   endurupplifun	   og	  

áhugahvöt.	   Félagsnámskenningin	   gerir	   meðal	   annars	   ráð	   fyrir	   því	   að	   félagsnám	   ráðist	   af	  

tilfinningatengslum	  milli	  fyrirmyndar	  og	  viðfangs	  (Rúnar	  Vilhjálmsson,	  2011).	  Kenningin	  segir	  

að	   börn	   og	   unglingar	   læri	   af	   samfélaginu	   og	   að	   samspil	   einstaklingsins,	   umhverfis	   og	  

hegðunar	  spili	   saman	   (Jórunn	  Elva	  Guðmundsdóttir,	  e.d.).	  Öll	  hegðun	  barna	  og	  unglinga	  er	  

lærð	   og	   er	   því	   árásarhneigð	   þeirra	   undir	   sömu	   lögmálum	   og	   öll	   önnur	   hegðun.	  

Félagsnámskenningin	   telur	   að	   árásarhneigð	   barna	   og	   unglinga	   gæti	   verið	   viss	   svörun	   við	  

mótlæti	  en	  hún	  getur	  einnig	  átt	  sér	  stað	  þó	  að	  ekkert	  mótlæti	  sé	  til	  staðar.	  Til	  að	  koma	  í	  veg	  

fyrir	  ofbeldisfulla	  hegðun	  hjá	  börnum	  og	  unglingum	  að	  þá	  þurfa	  fyrirmyndirnar	  að	  vera	  í	  lagi.	  

Kenningin	   telur	   gildismat	   milli	   einstaklinga	   vera	   misjafnt	   og	   að	   gildismatið	   ráði	   miklu	   um	  

árásarhneigð	  einstaklinga.	  Félagsnámskenningin	  leggur	  einnig	  áherslu	  á	  að	  jákvæð	  hegðun	  sé	  

hægt	  að	  kenna	  og	  það	  sé	  hægt	  að	  kenna	  einstaklingum	  að	  bregðast	  rétt	  við	  þegar	  þeir	  eru	  í	  

uppnámi	   (Jakob	   Smári,	   1993).	   Ef	   börn	   og	   unglingar	   fá	   umbun	   fyrir	   ákveðna	   hegðun	   að	   þá	  

styrkist	  hegðun	  þeirra	  og	  þau	  halda	  áfram	  að	  sýna	  þessa	  hegðun.	  Félagsnámskenningin	  telur	  

að	   börn	   og	   unglingar	   sýni	   ákveðna	   hegðun	   svo	   lengi	   sem	   þeim	   sé	   umbunað	   fyrir	   hana	  

(Goode,	  2011).	  

Albert	  Bandura	  skoðaði	  hvernig	  félagsnámskenningin	  (e.	  social	  learning	  theory)	  getur	  haft	  

áhrif	  á	  ofbeldisfulla	  hegðun	  hjá	  börnum	  og	  unglingum.	  Hegðun	  er	  lærð	  með	  því	  að	  herma	  til	  

dæmis	   eftir	   öðrum	   og	   er	   hegðunin	   aðallega	   lærð	   í	   gegnum	   fjölskyldu,	   vini	   og	   nánasta	  

umhverfi.	  Börn	  og	  unglingar	  sem	  eiga	  foreldra	  sem	  sýna	  ofbeldisfulla	  hegðun	  eru	  líkleg	  til	  að	  

sýna	  sjálf	  ofbeldisfulla	  hegðun	  í	  framtíðinni	  (Wartella	  o.fl.,	  1998).	  Börn	  og	  unglingar	  sem	  sjá	  

til	   dæmis	   jákvæða	   athygli	   fyrir	   ofbeldishegðun	   eru	  mun	   líklegri	   til	   að	   finnast	   ofbeldi	   sem	  

viðeigandi	   hegðun.	   Hegðunin	   er	   lærð	   sem	   segir	   okkur	   það	   að	   umhverfið	   í	   kringum	  

einstaklinginn	   gæti	  mögulega	   haft	   áhrif	   á	   ofbeldishegðunina	   (Adler	   o.fl.,	   2013).	   Það	   er	   oft	  

þannig	  að	  börn	  og	  unglingar	  finna	  fyrir	  ákveðinni	  pressu	  frá	  vinahópi	  sínum	  og	  reyna	  þannig	  

að	  falla	  inn	  í	  ákveðinn	  hóp	  og	  getur	  það	  til	  dæmis	  leitt	  til	  eineltis.	  Þegar	  einstaklingur	  fær	  til	  

dæmis	  umbun	  fyrir	  hegðun	  sína	  fyrir	  að	  leggja	  í	  einelti	  þá	  heldur	  einstaklingurinn	  því	  áfram.	  

Getur	   það	   einnig	   leitt	   til	   þess	   að	   vinir	   gerandans	   taki	   einnig	   þátt	   í	   eineltinu	   í	   krafti	  

hópþrýstings	  og	  samþykktrar	  hegðunar.	  

2 	  Samfélagsmiðlar	  og	  Internetið	  

Aukin	   notkun	   samfélagsmiðla	   hefur	   leitt	   af	   sér	   miklar	   breytingar	   á	   fjölmiðlanotkun	  

almennings.	  Flóð	  upplýsinga	  liggur	  á	  Internetinu	  og	  þar	  er	  engin	  ritskoðun	  og	  því	  víða	  hættur	  

fyrir	   börn	   og	   unglinga.	   Samfélagsmiðlar	   hafa	   skapað	   nýjar	   víddir	   í	   fjölmiðlakerfi	   nútímans.	  

Fréttir	  eru	  birtar	  um	  leið	  og	  þær	  gerast	  og	  þróunin	  er	  hröð	  í	  stafrænum	  heimi.	  Á	  Internetinu	  

þarf	   að	   setja	   reglur	   fyrir	   yngri	   kynslóðina	   og	   er	   það	   meðal	   annars	   hlutverk	   foreldra	   og	  

aðstandenda	   barna	   og	   unglinga.	   Ýmis	   samtök	   hafa	   stuðlað	   að	   forvörnum	   og	   fræðslu	   um	  

samskipti	  á	  netinu.	  Einelti	  á	  netinu	  er	  ein	  afleiðing	  af	  opnu	  Interneti	  þar	  sem	  hægt	  er	  að	  birta	  

óæskilegt	  efni.	  Vissir	  samfélagsmiðlar	  hafa	  tekið	  forystu	  í	  samkeppninni	  um	  vinsælustu	  vefi	  á	  

Internetinu.	  

2.1 Útbreiðsla	  og	  þróun	  í	  notkun	  samfélagsmiðla	  	  	  

Samfélagsmiðlar	  hafa	  vaxið	  mikið	  á	  síðustu	  árum.	  Það	  má	  segja	  að	  samfélagsmiðlar	  sé	  heiti	  

yfir	   efni	   og	   umræður	   sem	   fara	   fram	   á	   bloggsíðum,	   á	   ólíkum	   spjallrásum	   á	   Internetinu,	   á	  

hinum	  ýmsu	  vefjum	  á	  vegum	  samtaka	  og	  félagsstarfs	  og	  ekki	  síst	  á	  þeim	  vefsíðum	  sem	  hafa	  

náð	  mikilli	  útbreiðslu	  svo	  sem	  Twitter,	  Facebook,	  Myspace	  og	  YouTube.	  YouTube	  vefurinn	  er	  

tákn	   fyrir	   samskipti	   nýrrar	   kynslóðar	   á	   Internetinu.	   Þessi	   þróun	   hefur	   leitt	   til	   þess	   að	  

fyrirtæki,	  stofnanir,	  sveitarfélög,	  ríkisvald	  og	  fleiri	  aðilar	  hafa	  beint	  sjónum	  sínum	  enn	  frekar	  

að	  þessari	  nýju	  samskiptatækni.	  Þessir	  aðilar	  hafa	  lagt	  mikla	  áherslu	  á	  að	  koma	  skilaboðum	  

og	  upplýsingum	  betur	  til	  notenda	  í	  gegnum	  samfélagsmiðla.	  Þessi	  nýja	  samskiptatækni	  hefur	  

opnað	   alveg	   nýja	  möguleika	   við	   að	   koma	   skilaboðum	  á	   framfæri	   og	   gagnvirkni	   aukist	  milli	  

þeirra	  sem	  senda	  frá	  sér	  skilaboðin	  og	  þeirra	  sem	  taka	  við	  þeim.	  Aukin	  gagnvirkni	  þýðir	  að	  

notendur	   eins	   og	   þjónustuaðilar,	   gera	   enn	   meiri	   kröfur	   vegna	   aukinnar	   nálægðar	   við	  

notendur.	  Í	  þessu	  felast	  mikil	  tækifæri	  og	  alveg	  ný	  áskorun	  fyrir	  alla	  aðila	  (Tench	  og	  Yeomans,	  

2009).	  	  

	  	  	  Þegar	  koma	  á	  skilaboðum	  á	  framfæri	  á	  netinu	  þarf	  að	  gera	  nákvæma	  markhópagreiningu	  til	  

að	   ná	   til	   þess	   hóps	   sem	   ætlunin	   er	   að	   ná	   til	   hverju	   sinni.	   Mörg	   fyrirtæki	   hafa	   náð	  

undraverðum	  árangri	  í	  markaðssetningu	  á	  samfélagsmiðlum	  og	  má	  þar	  nefna	  YouTube	  sem	  

fær	   mörg	   milljón	   innlit	   á	   síðuna	   á	   nokkrum	   dögum.	   Samfélagsmiðlar	   hafa	   skapað	   nýjar	  

leikreglur	   og	   opnað	   alveg	   nýja	   og	   áður	   óþekkta	   möguleika	   á	   sviði	   boðskipta	   og	  

almannatengsla.	  Þegar	  vöxtur	  samfélagsmiðla	  byrjaði	  var	  það	  erfiðleikum	  bundið	  að	  breyta	  

um	  aðferðir	  við	  mælingar	  á	  umferð	  á	  Internetinu.	  Til	  dæmis	  á	  því	  hversu	  margir	  sáu	  tiltekna	  

auglýsingu	  á	  netinu.	  Var	  það	  meðal	  annars	  vegna	  þess	  að	  samfélagsmiðlarnir	  voru	  margir	  og	  í	  

byrjun	   varð	   mikil	   sprenging	   í	   fjölda	   notenda	   (Tench	   og	   Yeomans,	   2009).	   Amec,	  

alþjóðasamtök	   greiningarfyrirtækja	   hefur	   sett	   reglur	   um	   greiningu	   á	   umfjöllun	  

samfélagsmiðla	   og	   hefur	   sú	   vinna	   tekið	   nokkur	   ár.	   Samtökin	   hafa	   lagt	  mikla	   áherslu	   á	   að	  

staðla	  aðferðir	  við	  mat	  og	  greiningu	  á	  innihaldi	  og	  áhrifum	  samfélagsmiðla.	  Þar	  kemur	  fram	  

að	  mikilvægt	   sé	   að	   skilja	   og	   skilgreina	   vel	   rannsóknaraðferðir	   ásamt	  því	   að	   staðla	   aðferðir	  

sem	  mæla	  þróun	  á	  útbreiðslu	  samfélagsmiðla.	  Einnig	  að	  búa	  til	  samþykktar	  aðferðir	  hvernig	  

eigi	  að	   innleiða	  rannsóknaraðferðir	  við	  áætlanir	   í	  markaðsmálum	  (Amec,	  e.d.).	  Ný	  tækni	  og	  

vaxandi	   hlutdeild	   samfélagsmiðla	   hefur	   líka	   leitt	   til	   þess	   að	   samfélagsmiðlar	   geta	   nýtt	   sér	  

tækninýjungar.	  Meðal	  annars	  nýja	  myndavéla-‐	  og	  farsímatækni	  sem	  gerir	  það	  að	  verkum	  að	  

notendur	   verða	  ennþá	  hrifnari	   af	   notkun	  miðlanna.	   Það	  má	  því	   segja	   að	  allir	   þessir	   þættir	  

spili	  saman	  til	  að	  gera	  vöxt	  samfélagsmiðla	  enn	  hraðari	  og	  þeir	  fái	  mun	  fleiri	  notendur.	  Aukin	  

notkun	  samfélagsmiðla	  hefur	  líka	  leitt	  af	  sér	  þær	  breytingar	  að	  tryggð	  almennings	  á	  einstaka	  

fjölmiðlum	  hefur	  farið	  minnkandi	  (Tench	  og	  Yeomans,	  2009).	  	  

Mikil	  breyting	  hefur	  átt	  sér	  stað	  með	  tilkomu	  samfélagsmiðla	  á	  aðferðum	  fólks	  við	  að	  leita	  

að	   ýmiss	   konar	   afþreyingarefni	   og	   upplýsingum,	   við	   að	   lesa	   og	   deila	   fréttaumfjöllun,	  

upplýsingum	  og	  ýmiss	  konar	  efni.	  Samfélagsmiðlar	  eru	  samruni	  félagsfræði	  og	  tækni	  og	  hafa	  

breytt	   tengslum	  fjölmiðla	  og	   fyrirtækja	  við	  almenning.	  Um	  80%	   Íslendinga,	  13	  ára	  og	  eldri,	  

eru	   skráðir	   á	   Facebook	   (2012)	   og	   samkvæmt	   rannsóknum	   er	   hlutfall	   þeirra	   sem	   nota	  

Facebook	  vikulega	  eða	  oftar	  um	  70%.	  Samfélagsmiðlar	  hafa	  opnað	  nýjar	  dyr	  fyrir	  fyrirtæki	  og	  

eigendur	  vörumerkja.	  Mörg	   fyrirtæki	  hafa	  nýtt	   sér	  þennan	  vettvang	   til	   að	   styrkja	   samband	  

við	   viðskiptavini,	   veita	   betri	   þjónustu	   eða	   við	   vöruþróun	   (Birtingarhúsið,	   2000-‐2013).	  

Samfélagsmiðlar	  hafa	  haft	  mikil	  áhrif	  á	  fjölmiðlun	  og	  samskiptatækni	  um	  allan	  heim.	  Breska	  

blaðið	  The	  Daily	   Telegraph	  var	   fyrsta	  breska	  blaðið	   til	   að	   samræma	   fréttamiðlun	   sína,	  þ.e.	  

með	  prent,	  útvarps	  og	  netfréttum	  með	  sérfræðingum	  hver	  á	  sínu	  sviði.	  Blaðið	  hefur	  einnig	  

þróað	  með	   sér	   bloggfréttamennsku	  með	   sérfræðingum	   sem	   setja	   fram	  bloggfærslur	   undir	  

nafni	   fjölmiðilsins.	  Bloggið	  þeirra	  hefur	  verið	  þannig	  að	  þeir	   leita	  eftir	   viðbrögðum	   lesenda	  

við	  ýmsum	  skoðunum	  sem	  settar	  eru	  fram	  af	  bloggurum	  blaðsins.	  Má	  segja	  að	  þetta	  breska	  

blað	  hafi	  rutt	  brautina	  og	  aðlagað	  innkomu	  samfélagsmiðla	  að	  fréttamiðlun	  sinni.	  Notendur	  

samfélagsmiðla	  eru	  í	  auknum	  mæli,	  og	  þá	  helst	  yngri	  einstaklingar,	  sem	  velja	  frekar	  að	  lesa	  

fréttir	   og	   umfjöllun	   á	   hinum	   ýmsu	   spjall–	   og	   fréttasíðum	   í	   stað	   hefðbundinna	   fjölmiðla.	  

Einnig	  hafa	  auglýsingar	  mikið	  færst	  yfir	  á	  samfélagsmiðla	  (Tench	  og	  Yeomans,	  2009).	  

Eftir	  að	  samfélagsmiðlar	  hafa	  náð	  mikilli	  útbreiðslu	  þá	  hefur	  samhliða	  aukist	  þrýstingur	  hjá	  

almenningi	  að	  fá	  fréttir	  nánast	  allan	  sólarhringinn	  sem	  hefur	  leitt	  af	  sér	  mun	  meiri	  pressu	  á	  

blaðamenn.	   Endurhugsa	   hefur	   þurft	   alla	   nálgun	   að	   almenningi	   og	   nú	   skrifa	   blaðamenn	  

mismunandi	  fréttir	  eftir	  því	  hvaða	  markhópur	  það	  er	  sem	  les	  samfélagsmiðilinn.	  Þetta	  hefur	  

líka	  haft	  þær	  afleiðingar	  að	  möguleikar	  margra	  minni	   aðila	   á	   fréttamarkaðnum	  hafa	  aukist	  

við	   að	   koma	   sér	   á	   framfæri	   í	   samkeppninni	   við	   stærri	   og	   öflugri	  miðla.	   Einnig	   hafa	  margir	  

sjálfstæðir	  fréttamiðlar	  og	  einyrkjar	  sprottið	  fram	  með	  tilkomu	  aukningu	  á	  samfélagsmiðlum.	  

Möguleikar	  á	  því	  að	  fá	  enn	  fleiri	  mismunandi	  sjónarhorn	  fram	  í	  umræðuna	  hafa	  aukist	  mikið	  

með	   samfélagsmiðlum.	   Stafræn	   tækni	   og	   aukinn	   hraði	   í	   heimi	   fjölmiðlunar	   á	   eftir	   að	   hafa	  

meiri	  áhrif	  á	  þessa	  hröðu	  þróun,	  þ.e.	   samspils	   samfélagsmiðla	  og	  aukinnar	   tæknivæðingar.	  

Aukin	  notkun	   samfélagsmiðla	  hefur	   líka	   leitt	   af	   sér	  þær	  breytingar	  að	   tryggð	  almennings	  á	  

einstaka	  fjölmiðlum	  hefur	  farið	  minnkandi	  og	  mikil	  breyting	  hefur	  orðið	  á	  neytendamynstri	  í	  

heimi	  fjölmiðla	  (Tench	  og	  Yeomans,	  2009).	  

2.2 Ný	  þróun	  samfélagsmiðla	  

Beinar	   útsendingar	   eru	   nýjasta	   nýtt	   á	   samfélagsmiðlum	   í	   dag.	   Nokkrir	   nýir	   þjónustuaðilar	  

keppa	  nú	  um	  hylli	  notenda	  á	  samfélagsmiðlunum.	  Undanfarinn	  áratug	  hefur	  þróunin	  í	  tækni	  

og	   samfélagsmiðlum	  verið	   í	  þá	  átt	  að	  gera	  notendum	  kleift	  að	   reka	  sinn	  eigin	   fjölmiðil	  þar	  

sem	  þeir	   geta	   fjallað	  um	   sjálfan	   sig	  og	   sitt	   líf	   á	   netinu.	   Samfélagsmiðlar	   eins	  og	   Facebook,	  

Twitter	  og	  Snapchat	  gera	  notendum	  mögulegt	  að	  birta	  myndir	  af	  sjálfum	  sér,	  segja	  skoðanir	  

sínar,	  skrifa	  brandara	  og	  taka	  upp	  myndbönd.	  Það	  sem	  er	  nýtt	  í	  dag	  í	  daglegu	  lífi	  fólks	  er	  að	  

hægt	   er	   að	   sjá	   allt	   í	   beinni	   útsendingu.	   Hér	   áður	   fyrr	   var	   það	   ekki	   hægt	   að	   fólk	   gæti	  

opinberað	   líf	   sitt	   á	   þennan	   hátt	   á	   netinu.	  Umtalaðasta	   nýjungin	   í	   tækniheiminum	   í	   dag	   er	  

þjónusta	  sem	  kallast	  Meerkat	  (Halldór	  A.	  Ásgeirsson,	  2015).	  Meerkat	  er	  ákveðið	  app	  sem	  allir	  

einstaklingar	   geta	   sótt	   í	   símann	   sinn.	   Þjónusta	   Meerkat	   gerir	   notendum	   kleift	   að	   senda	  

myndbönd	  beint	  frá	  símanum	  sínum.	  Þeir	  sem	  geta	  séð	  myndböndin	  í	  beinni	  útsendingu	  eru	  

þeir	  notendur	  sem	  fylgja	  þér	  á	  samfélagsmiðlinum	  Twitter	  (Tom’s	  Guide,	  2015).	  Það	  má	  segja	  

að	  nú	  eru	  beinar	  útsendingar	  af	  lífi	  fólks	  orðnar	  hluti	  af	  daglegri	  fjölmiðlanotkun.	  Notendum	  

forritanna	   fjölgar	   gríðarlega	   hratt	   og	   verður	   forvitnilegt	   að	   fylgjast	   með	   því	   hvernig	   þessi	  

notkun	  mun	  þróast	  á	  samfélagsmiðlunum	  (Halldór	  A.	  Ásgeirsson,	  2015).	  

2.3 Netnotkun	  meðal	  barna	  og	  unglinga	  

Á	  undanförnum	  árum	  hefur	  verið	  mikið	  rætt	  um	  netnotkun	  barna	  og	  unglinga.	  Þá	  sérstaklega	  

rætt	   um	   áhrif	   kláms	   á	   börn	   og	   unglinga	   og	   hver	   beri	   ábyrgð	   á	   því	   að	   vernda	   börn	   gegn	  

óæskilegu	  efni	  á	  netinu.	  Hvort	  það	  eigi	  að	  vera	  ábyrgð	  foreldra,	  skóla	  eða	  jafnvel	  yfirvalda.	  

Það	   eru	   til	   leiðir	   sem	   hafa	   þann	   tilgang	   að	   hindra	   börn	   og	   unglinga	   í	   að	   hafa	   aðgang	   að	  

hugsanlegu	  skaðlegu	  efni	  á	  Internetinu	  og	  eru	  sumar	  leiðir	  ef	  til	  vill	  betri	  en	  aðrar.	  Til	  dæmis	  

er	  ein	  leiðin	  að	  foreldri	  beri	  ábyrgð	  á	  Internetnotkun	  barnsins	  og	  stjórni	  þá	  alfarið	  hvaða	  efni	  

barnið	  hefur	  aðgang	  að	  á	  netinu	  (Ský,	  e.d.).	  Á	  netinu	  standa	  börn	  og	  unglingar	  frammi	  fyrir	  

nýjum	  hættum	  og	  þurfa	  því	  sérstaka	  vernd	  þar	  sem	  þau	  ná	  oft	  betri	  leikni	  við	  tölvur	  heldur	  

en	  foreldrar	  þeirra.	  Þau	  hafa	  hins	  vegar	  mörg	  þeirra	  ekki	  þroskann	  og	  vit	  til	  að	  hafa	  stjórn	  á	  

þeim	  aðstæðum	  sem	  þau	  gætu	  lent	  í	  á	  netinu.	  Barnaníðingar	  nota	  til	  dæmis	  oft	  spjallrásir	  og	  

tölvupóst	   til	   að	   nálgast	   börn	   og	   unglinga	   og	   hefur	   slíkt	   leitt	   af	   sér	   brot	   gegn	   börnum	   og	  

unglingum.	   Einelti	   á	   netinu	   er	   mikið	   vandamál	   og	   getur	   haft	   í	   för	   með	   sér	   alvarlegar	  

afleiðingar.	   Slíkt	   áreiti	   fer	  meðal	   annars	   fram	  með	   tölvupóstum,	   textaskilaboðum	   (SMS),	   á	  

spjallrásum,	   Facebook	   og	   á	   bloggsíðum.	   Það	   er	   hægt	   að	   beina	   því	   til	   foreldra	   að	   kenna	  

börnum	  sínum	  góðar	  umgengnisvenjur	  á	  netinu	  og	  almenna	  kurteisi.	  Þá	  eykst	  skilningur	  hjá	  

barninu	  og	  lærir	  barnið	  að	  leggja	  ekki	  aðra	  í	  einelti	  eða	  skrifa	  særandi	  ummæli	  á	  netinu	  um	  

aðra.	  Foreldrar	  gætu	  einnig	  haft	  eftirlit	  með	  tölvunotkun	  barnsins	  með	  því	  að	  hafa	   tölvu	  á	  

opnu	  svæði	  á	  heimilinu	  og	  jafnframt	  setja	  skýrar	  reglur	  eins	  og	  tímamörk	  og	  hvaða	  vefsíður	  

þau	  mega	  fara	  inn	  á	  (Netöryggi,	  e.d.).	  	  

	  	  	  	  Sum	  börn	  og	  unglingar	  halda	  að	   foreldrar	  þeirra	  eða	  aðrir	   fullorðnir	   lesi	  ekki	   skrif	  þeirra	  

sem	  fara	  fram	  á	  netinu.	  Mikilvægt	  er	  að	  ræða	  þessi	  mál	  þannig	  að	  öllum	  sé	  ljóst	  að	  það	  sem	  

fer	  á	  netið	  eru	  gögn	  sem	  eru	  orðin	  opinber	  öllum	  þegar	  þau	  fara	  á	  netið.	  Það	  er	  einnig	  mjög	  

mikilvægt	  að	   foreldrar	   fræði	  börn	   sín	  um	  netnotkun	  og	  hvað	  megi	   setja	   á	  netið.	   Foreldrar	  

þurfa	  að	  segja	  börnum	  sínum	  að	  allt	  efni	  og	  myndir	  sem	  sett	  eru	  á	  netið	  að	  hver	  sem	  er	  geti	  

skoðað	  það,	  tekið	  afrit	  af	  og	  geymt	  eða	  jafnvel	  sent	  öðrum.	  Svo	  virðist	  sem	  börn	  og	  unglingar	  

átti	   sig	   ekki	   almennilega	   á	   þeim	   skaða	  og	   sárindum	   sem	  þau	   geta	   valdið	  með	  því	   að	  birta	  

óviðeigandi	   efni	   og	   myndir	   á	   netinu	   um	   annan	   einstakling,	   eða	   hafa	   í	   hótunum	   við	   aðra	  

einstaklinga	  á	  netinu	  eða	  með	  SMS-‐skilaboðum.	  Niðrandi	  ummæli	  og	  hótanir	  á	  netinu	  eða	  

með	  SMS-‐skilaboðum	  tengjast	  oftast	  eineltismálum	  meðal	  barna	  og	  unglinga.	  Ef	  gerandinn	  

og	   þolandinn	   eru	   báðir	   grunnskólanemendur	   er	   skólinn	   þá	   góður	   vettvangur	   til	   að	   fá	   til	  

dæmis	   ráðleggingar	   varðandi	  næstu	   skref	   á	   eftir.	  Að	  því	   er	   fram	  kemur	  hjá	  Umboðsmanni	  

barna	   (e.d.)	   þá	   eiga	   skólar	   að	   taka	   eineltismál	   mjög	   alvarlega	   ef	   eineltið	   fer	   fram	   innan	  

skólans.	  Ef	  niðrandi	  eða	  neikvæð	  ummæli	  um	  nemendur	  eru	  send	  úr	  tölvum	  skólans,	  eða	  frá	  

ákveðnu	   netfangi	   sem	   skólinn	   hefur	   úthlutað	   nemendum	   sínum,	   þá	   þarf	   að	   taka	   málið	  

alvarlega	  og	  farið	  verður	  eftir	  eineltisáætlun	  viðkomandi	  skóla	  (Umboðsmaður	  barna,	  e.d.).	  

2.4 Tækifæri	  og	  samskiptareglur	  Internetsins	  

Einn	  af	  jákvæðum	  kostum	  við	  Internetið	  eru	  tækifærin	  til	  að	  hafa	  samskipti	  við	  aðra.	  Hægt	  er	  

að	  senda	  tölvupósta	  og	  skyndiskilaboð,	  hafa	  samskipti	  við	  aðra	  í	  gegnum	  samfélagsmiðlana	  

Facebook	   og	   Twitter	   og	   eiga	   í	   samskiptum	   við	   aðra	   í	   gegnum	   hljóð	   og	   mynd	   á	   Skype,	  

Facetime	  og	  með	  öðrum	  sambærilegum	  spjallforritum.	  Mörgum	  börnum	  og	  unglingum	  þykir	  

einnig	  sjálfsagt	  að	  birta	  myndir	  af	  sjálfum	  sér	  eða	  öðrum	  af	  atvikum	  hversdagsins	  á	  miðlum	  

svo	  sem	  Instagram,	  Vine,	  Snapchat	  og	  Yevvo.	  Hitt	  er	  annað	  mál	  að	  börn,	  unglingar	  og	  aðrir	  

einstaklingar	  þurfa	  að	  gæta	  sín	  hvað	  þeir	   segja	  á	  samfélagsmiðlunum	  og	  hafa	  sérstaklega	   í	  

huga	  að	  það	  sem	  fer	  á	  netið	  getur	  reynst	  ómögulegt	  að	  taka	  til	  baka.	  Það	  er	  hægt	  að	  taka	  út	  

efni	  sem	  hefði	  ekki	  átt	  að	  fara	  á	  netið	  en	  það	  er	  ekki	  endilega	  hægt	  að	  treysta	  því	  að	  einhver	  

annar	  hafi	  ekki	  hlaðið	  efninu	  niður	  eða	   jafnvel	   tekið	  skjámynd	  af	  því.	  Grín	  sem	  er	  skrifað	  á	  

netið	   getur	   til	   dæmis	   auðveldlega	   misskilist	   og	   jafnvel	   skilist	   sem	   dónaskapur	   eða	  

skilningsleysi.	  Börn,	  unglingar	  og	  líka	  fullorðnir	  þurfa	  því	  að	  tileinka	  sér	  tillitsemi	  og	  varkárni	  á	  

netinu	   og	   er	   þá	   líklegra	   að	   komist	   verði	   hjá	   mörgum	   vandamálum	   sem	   gætu	   komið	   upp	  

vegna	  óvarkárni	  á	  netinu	  (Saft,	  2011b).	  	  

	  	  	  Samkvæmt	  SAFT	  (2011b)	  eru	  fimm	  netorð	  sem	  einstaklingar	  þurfa	  að	  hugsa	  um	  þegar	  farið	  

er	  á	  netið	  og	  þau	  eru:	  	  

• Allt	  sem	  þú	  gerir	  á	  netinu	  endurspeglar	  hver	  þú	  ert.	  	  

• Góð	  samskipti	  eru	  jafn	  mikilvæg	  á	  netinu	  og	  annars	  staðar.	  	  

• Ekki	  taka	  þátt	  í	  neinu	  sem	  þú	  veist	  ekki	  hvað	  er.	  	  

• Mundu	  að	  þú	  skilur	  eftir	  þig	  stafræn	  spor	  á	  netinu.	  	  

• Þú	  berð	  ábyrgð	  á	  því	  sem	  þú	  segir	  og	  gerir	  á	  netinu.	  

2.5 Spjallforrit	  

Spjallforritið	  MSN	   hefur	   verið	   vinsælt	  meðal	   barna	   og	   unglinga	   en	   hefur	   því	  miður	   einnig	  

verið	   misnotað	   í	   þeim	   tilgangi	   að	   leggja	   aðra	   einstaklinga	   í	   einelti.	   Því	   þurfa	   foreldrar	   að	  

benda	  börnum	  sínum	  á	  þær	  hættur	  sem	  geta	  orðið	  með	  samskiptum	  á	  þessu	  spjallforriti.	  Það	  

hafa	  komið	  upp	  mál	  að	  fullorðnir	  karlmenn	  hafi	  reynt	  að	  vinna	  sér	  traust	  barna	  með	  því	  að	  

koma	  sér	  inn	  í	  vinahópa	  á	  MSN.	  Þeir	  finna	  sér	  einstakling	  sem	  er	  til	  dæmis	  viðkvæmur	  fyrir	  

og	  ná	  að	  byggja	  upp	  samband	  og	  um	  leið	  traust	  barnsins	  með	  því	  að	  vera	  í	  stöðugu	  sambandi	  

við	  það.	  Dæmi	  eru	  um	  að	  karlmenn	  hafi	  fengið	  dóm	  fyrir	  að	  tæla	  og	  misnota	  unglingsstúlkur	  

á	  kynferðislegan	  hátt	  sem	  þeir	  höfðu	  komist	  í	  kynni	  við	  á	  spjallforritinu.	  	  

	  	  	  	  Margir	  foreldrar	  vita	  ekki	  að	  það	  er	  möguleiki	   fyrir	  þá	  að	  fylgjast	  með	  samskiptum	  barna	  

sinna	  á	  MSN	  og	  á	  öðrum	  spjallforritum	  með	  því	  að	  breyta	  stillingum	  forritsins.	  Með	  því	  að	  

breyta	  þessum	  stillingum	  hafa	  foreldrarnir	  einnig	  möguleika	  á	  því	  að	  skoða	  gömul	  samskipti	  

barnanna.	   Veitir	   þetta	   barninu	   aðhald	   varðandi	   hvað	   það	   segir	   við	   aðra	   og	   verndar	   það	  

einnig	   gegn	   óviðeigandi	   áreiti	   annarra	   (Setbergsskóli,	   e.d.).	   Margir	   nýir	   spjallvefir	   hafa	  

sprottið	  upp	  á	  undanförnum	  árum	  og	   í	  dag	  má	  helst	  nefna	  spjallvefinn	  Formspring.me	  þar	  

sem	  einelti	  er	  mikið	  stundað.	  Samfélagsmiðillinn	  Formspring.me	  er	  heimasíða	  þar	  sem	  hægt	  

er	  að	  spyrja	  aðra	  einstaklinga	  undir	  nafnleynd	  ýmiss	  konar	  spurninga	  eða	  segja	  eitthvað	  um	  

einstaklinginn	  á	  hans	  Formspring	  heimasíðu	  (Helga	  Lind	  Pálsdóttir,	  2012).	  

2.6 Facebook	  	  

Það	  eru	  mjög	  margir	  samfélagsmiðlar	  sem	  hægt	  er	  að	  finna	  á	  netinu	  en	  þeir	  samfélagsmiðlar	  

sem	  eru	  mest	  notaðir	  hér	  á	  landi	  eru	  vefirnir	  Facebook	  og	  YouTube	  (Theodór	  Ingi	  Ólafsson,	  

2011).	  Samfélagsmiðillinn	  Facebook	  var	  stofnaður	  af	  háskólanemandanum	  Mark	  Zuckerberg	  

ásamt	  þremur	  öðrum	  samnemendum	  hans	  við	  Harvard	  háskólann.	  Vefurinn	  var	  stofnaður	   í	  

Bandaríkjunum	   í	   febrúar	   árið	   2004	   (Facebook,	   e.d.).	   Upphaflega	   var	   hugmyndin	   sú	   að	  

vefurinn	  myndi	  eingöngu	  vera	  fyrir	  nemendur	  í	  Harvard	  háskólanum.	  Árið	  2006	  var	  Facebook	  

vefurinn	  síðan	  opnaður	  fyrir	  almenningi	  og	   í	   lok	  sama	  árs	  voru	  um	  12	  milljónir	  manna	  sem	  

notuðu	   vefinn.	   Þessi	   samskiptavefur	   hefur	   vaxið	   gríðarlega	   hratt	   síðustu	   ár	   og	   spilar	   það	  

eflaust	   inn	   í	  að	  aðgangur	  að	  vefnum	  er	  ókeypis.	  Vefurinn	  hefur	  haldið	  áfram	  að	  stækka	  og	  

eru	   yfir	   500	  milljónir	  manna	   sem	  nota	   Facebook	   í	   dag.	  Mark	   Zuckerberg	   var	   einnig	   valinn	  

maður	   ársins	   árið	   2010	   af	   Time	   tímaritinu	  og	   var	   því	   spáð	   að	  með	  þessu	   áframhaldi	   verði	  

notendafjöldinn	   kominn	   langt	   yfir	   einn	   milljarð	   (Theodór	   Ingi	   Ólafsson,	   2011).	  

Samfélagsmiðillinn	  Facebook	  er	  talinn	  gagnlegur	  fyrir	  marga	  notendur	  og	  hægt	  að	  nota	  hann	  

á	  ýmsa	  vegu.	  Facebook	  er	  þannig	  uppbyggður	  að	  notendur	  hans	  hafa	  sína	  eigin	  heimasíðu	  og	  

geta	  sett	  inn	  upplýsingar	  um	  sjálfan	  sig,	  til	  dæmis	  aldur,	  kyn,	  áhugamál,	  stjórnmálaskoðanir	  

og	   svo	   framvegis.	   Einnig	   er	   hægt	   að	   setja	   inn	  myndir	   og	   deila	  myndum	  og	   öðru	   efni	   sem	  

notendur	   vilja	   að	   vinir	   sínir	   sjái.	   Facebook	  er	   í	   rauninni	   að	   reyna	   að	   líkja	   eftir	   samskiptum	  

fólks	  í	  raunveruleikanum	  nema	  á	  stafrænu	  formi	  (Sóley	  Björk	  Stefánsdóttir,	  2009).	  	  

	  	  	  	  Notendur	   Facebook	   geta	   haft	   bein	   samskipti	   sín	   á	   milli,	   annað	   hvort	   í	   gegnum	  

einkaskilaboð	   eða	   opinberlega	  með	   því	   að	   skrifa	   á	   ,,vegg”	   hjá	   sjálfum	   sér	   eða	   hjá	   öðrum	  

notenda.	   Þessi	   ,,veggur”	   er	   það	   sem	   notendur	   sjá	   þegar	   þeir	   heimsækja	   Facebook	  

heimasíður	  hjá	  vinum	  sínum	  eða	  kunningjum.	  Ef	  notendur	  vilja	  vera	   í	   sambandi	  við	  vini	  og	  

ættingja	   eða	   jafnvel	   hafa	   samband	   við	   fólk	   sem	   það	   sér	   lítið,	   þá	   er	   Facebook	   tilvalið	   sem	  

vettvangur	  fyrir	  þau	  samskipti.	  Einnig	  er	  hægt	  að	  nota	  vefinn	  til	  að	  kynnast	  nýju	  fólki	  og	  í	  dag	  

er	  það	  mjög	  vinsælt	  að	  kynnast	  á	  Facebook.	  Íslendingar	  eru	  virkir	  notendur	  á	  Facebook	  og	  fer	  

þeim	  fjölgandi	  með	  hverju	  árinu	  (Theodór	  Ingi	  Ólafsson,	  2011).	  

2.7 YouTube	  og	  Twitter	  

Samfélagsmiðillinn	  YouTube	  var	   stofnaður	   í	   apríl	   árið	  2005	  af	   tveimur	  Bandaríkjamönnum.	  

Þessi	  samskiptavefur	  býður	  upp	  á	  það	  að	  hlaða	  inn	  ýmiss	  konar	  myndefni	  og	  deila	  því	  með	  

öðrum.	  Vefurinn	  hefur	  vaxið	  alveg	  gríðarlega	  og	  eru	  margir	  notendur	  sem	  nota	  YouTube	  til	  

að	  hlaða	  inn	  efni	  og	  myndum	  (YouTube,	  e.d.).	  Það	  að	  notendur	  hlaði	   inn	  efni	  ræður	  því	  að	  

miklu	   leyti	  hvaða	  efni	  verður	  vinsælt.	  YouTube	  er	  þriðji	  vinsælasti	  vefur	   í	  heiminum	  í	  dag	  á	  

eftir	   leitarvefnum	  Google	  og	  Facebook	  og	  hefur	  það	  að	  markmiði	  að	  allir	  þeir	  einstaklingar	  

sem	  hafa	  áhuga	  geti	  látið	  rödd	  sína	  heyrast	  og	  er	  vefurinn	  fyrst	  og	  fremst	  afþreyingarvefur.	  

Sjónvarpsstöðvar	  sem	  eru	  mjög	  stórar	  og	  vinsælar	  nota	  YouTube	  vefinn	  til	  að	  birta	  fréttir,	  til	  

dæmis	   stöðvar	   eins	   og	   CBS,	   CNN	   og	   Al	   Jazeera.	   YouTube	   vefurinn	   er	   tilvalinn	   fyrir	  

stjórnmálamenn	   til	   að	   koma	   sjónarmiðum	   sínum	   á	   framfæri	   sem	   geta	   notað	   vefinn	   til	   að	  

koma	  myndrænum	  skilaboðum	  til	  kjósenda	  sinna	  (Theodór	  Ingi	  Ólafsson,	  2011).	  	  

	  	  	  	  Samfélagsmiðillinn	  Twitter	   var	   stofnaður	   í	  mars	  árið	  2006	   í	  Bandaríkjunum	  og	  er	  minnst	  

notaður	  hér	  á	  Íslandi	  miðað	  við	  notkun	  Facebook	  og	  YouTube	  (Theodór	  Ingi	  Ólafsson,	  2011).	  

Vefurinn	  er	  mikið	  notaður	   í	  Bandaríkjunum	  og	  er	  hann	  níundi	  mest	   sótti	   vefur	   í	  heiminum	  

(Most	   Popular	   Websites,	   e.d.)	   en	   hefur	   hingað	   til	   ekki	   verið	   mjög	   áberandi	   í	   íslensku	  

samfélagi.	  Twitter	  snýst	  um	  það	  að	  notendur	  geta	  sett	  inn	  svokölluð	  ,,tíst”	  (Tweets)	  sem	  eru	  

stutt	  textaskilaboð	  og	  geta	  verið	  að	  hámarki	  140	  stafir	  og	  er	  þetta	  einhvers	  konar	  bloggsíða	  

(Theodór	  Ingi	  Ólafsson,	  2011).	  

2.8 Niðurstöður	  Capacent	  Gallup	  kannana	  um	  netnotkun	  barna	  	  

SAFT	  samtökin	  um	  vakningarátak	  um	  örugga	  tækninotkun	  barna	  og	  unglinga	  hafa	  í	  nokkurt	  

skeið	   gert	   kannanir	   um	   netnotkun	   barna	   og	   unglinga	   (Saft,	   2011e).	   Samtökin	   hafa	   meðal	  

annars	   gefið	   út	   upplýsingabækling	   í	   samstarfi	   við	   fjarskiptafyrirtæki	   (Eva	   Magnúsdóttir,	  

2006).	  Hafa	  bæði	  foreldrar	  verið	  spurðir	  um	  netnotkun	  barna	  sinna	  og	  svo	  einnig	  hafa	  verið	  

gerðar	   kannanir	   þar	   sem	   börnin	   sjálf	   eru	   spurð	   um	   sína	   netnotkun.	   Þegar	   svörun	   á	  

spurningunni	   „notar	   barnið	   þitt	   netið“	   og	   niðurstöður	   tveggja	   kannana	   eru	   bornar	   saman	  

2002	   og	   2013	   kemur	   í	   ljós	   að	   svarhlutfallið	   hækkar	   úr	   79,7%	   árið	   2002	   í	   98,5%	   árið	   2013	  

(Heimili	  og	  skóli,	  2013a).	  

Þegar	  spurt	  er	  hvar	  börnin	  fari	  á	  netið	  þá	  er	  algengast	  í	  skólanum,	  í	  herberginu	  sínu	  eða	  

hjá	  vini.	  Um	  80%	  aðspurðra	  segja	  að	  barnið	   fari	  á	  netið	  nokkrum	  sinnum	  á	  dag	  (Heimili	  og	  

skóli,	   2013a).	   Í	   sambærilegri	   könnun	   þar	   sem	   börnin	   eru	   spurð	   sömu	   spurningar	   þá	   segja	  

89,9%	  að	  þau	  fari	  á	  netið	  á	  opnu	  svæði	  á	  heimilinu	  og	  83,5%	  segjast	  fara	  á	  netið	  í	  herberginu	  

sínu	   (Heimili	   og	   skóli,	   2013b).	   Þegar	   foreldrar	  eru	   spurðir	  hversu	   vel	  þeir	   segjast	  þekkja	   til	  

netnotkunar	   barna	   sinna	   þá	   telur	   meirihluti	   sig	   þekkja	   vel	   eða	   frekar	   vel	   til	   netnotkunar	  

barna	  sinna	  eða	  um	  80%.	  Þegar	  foreldrar	  eru	  spurðir	  út	  í	  tilgang	  þess	  að	  börnin	  noti	  netið	  þá	  

var	  algengasta	  svarið	  að	  horfa	  á	  myndbönd,	  hlusta	  á	  tónlist	  eða	  spila	  leiki	  á	  netinu	  (Heimili	  og	  

skóli,	  2013a).	  Þegar	  börnin	  voru	  spurð	  um	  hvað	  þau	  gera	  helst	  á	  netinu	  þá	  svarar	  meirihluti,	  

eða	  um	  65,1%	  að	  þau	  séu	  að	  skoða	  samskiptasíður	  eins	  og	  til	  dæmis	  Facebook	  (Heimili	  og	  

skóli,	  2013b).	  	  

	  	  	  	  Þegar	  foreldrar	  voru	  spurðir	  hvort	  að	  börnin	  séu	  með	  sína	  eigin	  heimasíðu	  á	  netinu	  eins	  og	  

til	  dæmis	  Facebook	  þá	  svöruðu	  79%	  játandi.	  Hefur	  hlutfall	  þeirra	  sem	  svarað	  hafa	  játandi	  við	  

þessari	  spurningu	  hækkað	  jafnt	  og	  þétt	  frá	  fyrstu	  könnuninni	  sem	  gerð	  var	  árið	  2002.	  Í	  þeirri	  

könnun	  svöruðu	  11,4%	   já	   (Heimili	  og	  skóli,	  2013a).	  Þegar	  börnin	  voru	  spurð	  út	   í	  hvort	  þau	  

ættu	   Facebook	   síðu	  þá	   svöruðu	  64,7%	  að	  þau	  eigi	   sína	   eigin	   Facebook	   síðu	  og	  20%	  barna	  

sögðust	   eiga	   á	   bilinu	   100-‐199	   Facebook	   vini	   (Heimili	   og	   skóli,	   2013b).	   Þegar	   foreldrar	   eru	  

spurðir	  um	  hvort	  þeir	  tali	  við	  barnið	  hvað	  það	  geri	  á	  netinu	  þá	  segjast	  97,3%	  gera	  það	  oft	  eða	  

stundum	  (Heimili	  og	  skóli,	  2013a).	  Þegar	  börnin	  voru	  spurð	  sömu	  spurningar	  þá	  svöruðu	  þau	  

að	  foreldrar	  sínir	  tali	  um	  það	  oft	  eða	  stundum	  í	  74,2%	  tilvika	  (Heimili	  og	  skóli,	  2013b).	  

Þegar	  spurt	  er	  hvort	  að	   foreldrar	  sitji	  hjá	  barninu	  eða	   fylgist	  með	  því	  hvað	  barnið	  sé	  að	  

gera	   á	   netinu	   þá	   segjast	   vel	   yfir	   98%	   foreldra	   gera	   það	   oft	   eða	   stundum.	   Einnig	   var	   spurt	  

hvort	  að	  foreldrar	  hafi	  sett	  reglur	  um	  netnotkun	  að	  þá	  var	  svipað	  hlutfall	  sem	  svaraði	  já	  árið	  

2002	  og	  í	  sömu	  könnun	  árið	  2013.	  Hlutfall	  þeirra	  sem	  hafa	  ekki	  sett	  neinar	  reglur	  hækkar	  úr	  

28,4%	   í	  33,7%	  árið	  2013	  (Heimili	  og	  skóli,	  2013a).	  Þegar	  börnin	  eru	  spurð	  um	  hvaða	  reglur	  

foreldrarnir	  setja	  um	  netnotkun	  þeirra	  þá	  svarar	  meirihluti	  eða	  um	  31%	  að	  foreldrarnir	  setji	  

reglur	  um	  hversu	  lengi	  þau	  mega	  vera	  á	  netinu	  í	  einu	  (Heimili	  og	  skóli,	  2013b).	  	  

SAFT	  hefur	  unnið	  með	  ýmsum	  aðilum	  eins	  og	   fjarskiptafyrirtækjum	  við	  að	  þróa	  öryggi	  á	  

netinu.	  Gefin	  hafa	  verið	  út	  heilræði	  um	  hættur	  á	  netinu	  og	  samkvæmt	  könnun	  Gallup	  sem	  

gerð	   var	   árið	   2006	   þá	   hefur	   um	   42,8%	   foreldra	   ekki	   sett	   börnum	   sínum	  neinar	   reglur	   um	  

netnotkun	  og	  45,5%	  foreldra	  hafa	  lítið	  sinnt	  því	  að	  ræða	  við	  börn	  sín	  um	  öryggi	  á	  netinu	  (Eva	  

Magnúsdóttir,	   2006).	   Í	   könnun	   Capacent	   Gallup	   frá	   árinu	   2013	   voru	   foreldrar	   spurðir	   um	  

hvort	   þeir	   athuguðu	   hvaða	   vefsíður	   barnið	   þeirra	   hafi	   skoðað	   á	   netinu	  með	   því	   að	   skoða	  

netvafra,	  þá	  hefur	  hlutfall	  þeirra	  sem	  gera	  það	  hækkað	  um	  10%	  milli	  niðurstaðna	  árið	  2002	  

(55%)	  og	  árið	  2013	  (65%).	  Rúmlega	  53%	  foreldra	  skoðar	  hvort	  börnin	  fái	  skilaboð	  eða	  skrifi	  

skilaboð	  eða	  tölvupóst	  á	  meðan	  þau	  eru	  á	  netinu.	  Mikill	  munur	  er	  á	  afstöðu	  karla	  og	  kvenna	  

þar	  sem	  mun	  fleiri	  konur	  en	  karlar	  skoða	  hvað	  barnið	  þeirra	  er	  að	  gera	  á	  netinu.	  Foreldrar	  

telja	   í	  meirihluta	   að	  þeir	   hafi	  mestar	   áhyggjur	   af,	   varðandi	   netnotkun	  barna	   sinna,	   að	  þau	  

komist	   í	  kynni	  eða	  hitti	  einhvern	  hættulegan	  eða	  ókunnugan	  í	  gegnum	  netið.	  Hins	  vegar	  er	  

ekki	  munur	  á	  viðhorfi	  karla	  og	  kvenna	  til	  þeirrar	  spurningar	  (Heimili	  og	  skóli,	  2013a).	  

Þegar	  börnin	  eru	   spurð	  hvort	  þau	  hafi	   lent	   í	  einelti	   á	  netinu	  þá	   svarar	  meirihluti	  þeirra,	  

eða	  um	  80-‐90%	  að	  þau	  hafi	  ekki	  lent	  í	  neinu	  einelti	  (Heimili	  og	  skóli,	  2013b).	  Þegar	  foreldrar	  

eru	  beðnir	  um	  að	  nefna	  dæmi	  um	  einelti	   sem	  þeirra	  barn	  hefur	   lent	   í	   þá	  nefnir	  meirihluti	  

þeirra	   að	   særandi	   ummæli	   hafi	   verið	   að	   ræða,	   eða	   34,1%	   (Heimili	   og	   skóli,	   2013a).	   Þegar	  

börnin	  eru	  spurð	  um	  hvort	  þau	  hafi	  í	  raun	  og	  veru	  hitt	  einhvern	  sem	  þau	  hafa	  kynnst	  fyrst	  á	  

netinu	  þá	  svara	  18,4%	  því	   játandi.	  Það	  hlutfall	  hefur	   farið	   lækkandi	   frá	   fyrstu	  niðurstöðum	  

sömu	   spurningar	   frá	   árinu	   2002,	   þ.e.	   færri	   börn	   hafa	   raunverulega	   hitt	   einhvern	   sem	   þau	  

kynntust	   á	   netinu	   á	   árunum	   2002–2013.	   Svipuð	   þróun	   hefur	   líka	   verið	   þegar	   svörun	   við	  

spurningu	   um	   hvort	   börnin	   hafi	   lent	   í	   því	   að	   einhver	   hefur	   sagst	   vera	   barn	   á	   netinu	   en	  

reyndist	   vera	   fullorðinn.	   Árið	   2002	   svöruðu	   18%	   játandi	   við	   þeirri	   spurningu	   en	   árið	   2013	  

eingöngu	  6,3%	   (Heimili	   og	   skóli,	   2013b).	  Um	  95,5%	   foreldra	   segja	   að	  þeirra	  börn	  hafi	   ekki	  

lent	  í	  neinu	  einelti	  á	  síðastliðnum	  12	  mánuðum.	  Mjög	  svipað	  hlutfall	  foreldra	  í	  kringum	  30%	  

svarar	  því	  hvort	  barn	  þeirra	  hafi	  náð	  að	  verja	  einkalíf	  sitt	  á	  netinu	  í	  könnunum	  á	  tímabilinu	  

2002–2013	  (Heimili	  og	  skóli,	  2013a).	  Börnin	  voru	  spurð	  um	  hvar	  þau	  hafi	  fengið	  upplýsingar	  

um	  öryggi	  á	  netinu.	  Flest	  svara	  „hjá	  mömmu“,	  eða	  84,7%,	  og	   í	  skólanum	  77,9%	  (Heimili	  og	  

skóli,	  2013b).	  Mun	  lægra	  hlutfall	  foreldra	  árið	  2013	  samanborið	  við	  2012	  könnun	  telur	  að	  sitt	  

barn	   hafi	   lært	   að	  meta	   hvort	   upplýsingar	   á	   netinu	   séu	   sannar	   eða	   ekki.	   Árið	   2002	   svarar	  

28,5%	  því	   játandi	   en	   18,4%	   árið	   2013.	  Hvað	   varðar	   forvarnir	   þá	   segjast	   37%	   foreldra	   vera	  

með	  hugbúnað	  sem	  varnar	  því	  að	  börnin	  geti	  farið	  á	  vissar	  heimasíður	  og	  32,4%	  foreldra	  telja	  

það	  skipta	  máli	  hvaða	  þjónustu	  fjarskiptafyrirtæki	  veita	  í	  forvörnum	  þegar	  þjónusta	  er	  keypt.	  	  

Einnig	   treysta	   flestir	   foreldrar	   því	   að	   fá	   nýjustu	   upplýsingar	   um	   netöryggi	   frá	   því	  

fjarskiptafyrirtæki	  sem	  þeir	  kaupa	  þjónustu	  af,	  eða	  78,1%	  (Heimili	  og	  skóli,	  2013a).	  	  	  

Margt	  athyglisvert	  kemur	  fram	  í	  þessum	  könnunum.	  SAFT	  samtökin	  hafa	  skilað	  góðu	  starfi	  

og	  mikilvægi	  samtakanna	  er	  mikið.	  Þessar	  kannanir	  eru	  mikilvægar	  við	  mælingar	  og	  geta	  líka	  

sagt	   fyrir	   um	   hvort	   að	   árangur	   hafi	   náðst	   af	   þeim	   forvörnum	   sem	   eru	   um	   þessi	   mál.	  

Mikilvægt	  er	  að	  hafa	  fyrri	  kannanir	  til	  að	  geta	  borið	  saman	  við	  nýrri	  gögn	  sem	  er	  stuðst	  við	  

hverju	  sinni.	  

3 	  Ábyrgð	  samfélagsins	  	  

Börn	  og	  unglingar	  sem	  verða	  fyrir	  einelti	  eru	  mun	  líklegri	  til	  að	  segja	  foreldrum	  og	  vinum	  frá	  

eineltinu	  en	  starfsfólki	  skólans.	  Þeir	  nemendur	  sem	  eru	   í	  eldri	  árgöngum	  skólanna	  eru	  oft	   í	  

meirihluta	  þeirra	   sem	   segja	   ekki	   frá.	  Hræðsla	  og	   skömm	  er	   yfirleitt	  megin	   ástæða	  þess	   að	  

nemendurnir	  segja	  ekki	  frá	  eineltinu.	  Óttast	  þeir	  hótanir	  og	  hefndaraðgerðir	  gerenda	  og	  trúa	  

því	   að	   skólinn	  muni	   ekki	   taka	   þá	   alvarlega	   ef	   þeir	   segja	   frá.	   Flest	   börn	   og	   unglingar	   hafa	  

neikvætt	  viðhorf	  til	  eineltis	  og	  vilja	  koma	  þolendum	  til	  hjálpar.	  Það	  er	  því	  mikilvægt	  að	  vinna	  

markvisst	  í	  samvinnu	  við	  öll	  börn	  og	  unglinga	  til	  að	  koma	  í	  veg	  fyrir	  að	  einelti	  verði	  ríkjandi	  

hegðunarmynstur	  innan	  bæði	  grunn-‐	  og	  menntaskóla	  (Sharp	  og	  Smith,	  2000).	  	  

3.1 Ábyrgð	  og	  hlutverk	  skólanna	  	  
Ábyrgð	  skólanna	  gegn	  rafrænu	  einelti	  felst	  meðal	  annars	  í	  að	  fræða	  börn	  og	  unglinga	  um	  þær	  

hættur	  sem	  geta	  falist	  í	  notkun	  á	  netmiðlum.	  Hvernig	  þau	  eigi	  að	  umgangast	  netið	  og	  hvaða	  

öryggisráðstafanir	   eru	   mikilvægar.	   Ábyrgð	   skólanna	   er	   einnig	   fólgin	   í	   tæknilegu	   öryggi	   á	  

aðgengi	  barna	  að	  netinu	  innan	  skólans.	  Ásamt	  því	  að	  hvetja	  og	  fræða	  börn	  og	  unglinga	  um	  

virðingu,	   samkennd	   og	   nærgætni	   varðandi	   umgengni	   við	   aðra,	   hvort	   sem	   það	   er	   á	  

Internetinu	  eða	  ekki	  (Finkelhor,	  2014).	  	  

	  	  	  	  Mikilvægt	  er	  að	  skólarnir	  taki	  þátt	  í	  að	  upplýsa	  börn	  og	  unglinga	  um	  þær	  hættur	  sem	  geta	  

leynst	   á	   Internetinu.	   Ekki	   er	   nóg	   að	   gera	   börnum	   og	   unglingum	   grein	   fyrir	   því	   hvað	   netið	  

getur	   verið	   hættulegur	   staður	   heldur	   þarf	   einnig	   að	   kenna	   og	   upplýsa	   þau	   um	  hvaða	   efni	  

skuli	  forðast	  á	  netinu.	  Grunnskólar	  á	  Íslandi	  hafa	  í	  nokkuð	  mörg	  ár	  tekið	  þátt	  í	  að	  upplýsa	  og	  

fræða	  nemendur	  um	  skaðsemi	  eineltis	  sem	  á	  sér	  stað	  bæði	  á	  netinu	  og	  í	  skólanum.	  Eru	  þeir	  í	  

nánu	   samstarfi	   við	   SAFT	   (samfélag,	   fjölskyldu	   og	   tækni).	   Fyrir	   utan	   skólanna	   þá	   eru	  

foreldrafélög	   víðs	   vegar	   á	   landinu	   einnig	   í	   samvinnu	   við	   SAFT	   og	   hafa	   fengið	   fulltrúa	   frá	  

samtökunum	  til	  að	  koma	  og	  halda	  fræðsluerindi	  fyrir	  foreldra	  (Ský,	  e.d.).	  Margir	  skólar	  hafa	  

tekið	  upp	  formlega	  stefnu	  gegn	  einelti	  en	  þegar	  ákveðin	  stefna	  kemur	  til	  framkvæmda	  ættu	  

að	  verða	  miklar	  breytingar	  á	  viðhorfum	  og	  atferli	  starfsfólks,	  nemenda,	  foreldra	  og	  annarra	  í	  

skólasamfélaginu	  (Sharp	  og	  Smith,	  2000).	  

	  	  	  	  Mikilvægt	  er	  að	  allir	  skólar	  hafi	  heildstæða	  stefnu	  fyrir	  skólann	  til	  að	  fyrirbyggja	  og	  til	  að	  

bregðast	  við	  líkamlegu,	  andlegu	  og	  félagslegu	  ofbeldi	  sem	  og	  félagslegri	  einangrun	  nemenda.	  

Skólarnir	  þurfa	  einnig	  að	  setja	  sér	  aðgerðaáætlun	  gegn	  einelti	  með	  virkri	  viðbragðsáætlun	  til	  

að	   takast	  á	   við	  eineltismál.	  Áætlunin	  þarf	   að	  ná	   til	   allra	  nemenda	  og	  þarf	  einnig	  að	  hvetja	  

nemendur	  til	  að	  bera	  virðingu	  fyrir	  hvort	  öðru,	  sýna	  tillitsemi,	  samkennd	  og	  að	  taka	  afstöðu	  

gegn	  einelti.	  Áhrifaríkasta	  tækið	  sem	  skólarnir	  hafa	  í	  baráttunni	  gegn	  einelti	  eru	  nemendurnir	  

sjálfir.	  Meirihluti	  barna	  og	  unglinga	  vita	  oft	  af	  eineltinu	  löngu	  áður	  en	  fullorðna	  fólkið	  fréttir	  

af	   því.	   Öll	   umræða	   um	   einelti	   í	   skólum	  þarf	   því	   að	   ná	   til	   foreldra	   og	   starfsfólk	   skólans	   en	  

einnig	  til	  nemendanna	  sjálfra	  þar	  sem	  þeir	  eru	  oftast	  þolendur	  eða	  gerendur	  þegar	  kemur	  að	  

einelti.	   Mikilvægt	   er	   að	   settar	   séu	   reglur	   um	   samskipti	   og	   hegðun	   barna	   í	   skólum	   og	   að	  

viðbrögð	   skólanna	   við	   einelti	   séu	   kynntar	   öllum	   aðilum,	   til	   dæmis	   á	   heimasíðu	   skólanna	  

(Umboðsmaður	  barna,	  e.d.).	  

	  	  	  	  Grunnskólar	  á	  Íslandi	  leggja	  mikla	  áherslu	  á	  að	  foreldrar	  fylgist	  vel	  með	  hvað	  börnin	  þeirra	  

eru	  að	  gera	  á	  netinu.	  Eru	  foreldrar	  hvattir	  til	  þess	  að	  ræða	  eineltismál	  við	  börnin	  og	  að	  lesa	  

með	   þeim	   heimasíður	   skólanna	   þar	   sem	   má	   finna	   fræðslu	   um	   einelti	   á	   netinu.	  

Setbergsskólinn	  í	  Hafnarfirði	  er	  meðal	  þessara	  skóla	  en	  á	  heimasíðu	  skólans	  er	  lögð	  áhersla	  á	  

að	  foreldrar	  fylgist	  vel	  með	  börnum	  og	  netnotkun	  þeirra.	  Foreldrarnir	  eru	  hvattir	  til	  að	  setjast	  

niður	  með	  þeim	   til	   að	   ræða	  hættur	   Internetsins.	   Þeir	   eru	  einnig	  hvattir	   til	   að	   fylgjast	  með	  

netnotkun	  barnanna	  með	  því	  að	  fá	  slóðir	  að	  heimasíðunum	  sem	  börnin	  eru	  að	  nota	  í	  þeim	  

tilgangi	  að	  foreldrarnir	  sjái	  hvað	  þau	  eru	  að	  setja	  inn	  á	  netið.	  Sum	  börn	  og	  unglingar	  átta	  sig	  

ekki	  almennilega	  á	  því	  að	  þessar	  heimasíður	  sem	  þau	  eru	  að	  nota	  eru	  opnar	  og	  getur	  hver	  

sem	  er	   séð	  hvað	   fer	   fram	  á	  þeim.	  Þau	  eru	   stundum	  að	  setja	   inn	  heimilisfang,	  persónulega	  

hluti,	  símanúmer	  og	  fleira	  sem	  ókunnugir	  eiga	  ekkert	  erindi	  að	  sjá	  (Setbergsskóli,	  e.d.).	  	  

Í	   skólanámskrá	   hér	   á	   landi	   er	   því	   lýst	   yfir	   að	   hvorki	   einelti	   né	   annað	   ofbeldi	   sé	   liðið	   í	  

skólum	  og	  eiga	   skólayfirvöld,	   starfsfólk	   og	  nemendaráð	   ávallt	   að	   grípa	   inn	   í.	  Hlutverk	   allra	  

starfsmanna	   í	   skólum	   er	  meðal	   annars	   að	   vera	   vakandi	   fyrir	   líðan	   og	   velferð	   nemenda	   og	  

koma	  vitneskju	  um	  einelti	  sem	  allra	  fyrst	  á	  framfæri	  við	  rétta	  aðila.	  Á	  sama	  hátt	  er	  mikilvægt	  

að	  nemendur	  skólanna	  skipti	  sér	  af,	  komi	  til	  hjálpar	  og	  láti	  vita	  ef	  þeir	  verða	  vitni	  að	  einelti.	  

Það	  er	  hægt	  að	  hafa	  fyrirbyggjandi	  aðgerðir	  í	  öllum	  skólum	  og	  í	  skólareglum	  eru	  ákvæði	  um	  

góð	   samskipti	   ásamt	   því	   að	   einelti	   og	   ofbeldi	   leyfist	   ekki.	   Mikilvægt	   er	   að	   kanna	   líðan	  

nemenda	   reglulega	   sem	   er	   hægt	   að	   gera	   með	   því	   að	   leggja	   fyrir	   nemendur	   könnun	   um	  

félagslíf	  nemanda	  og	  um	  leið	  hægt	  að	  spyrja	  um	  líðan	  þeirra	  (Verkmenntaskóli	  Austurlands,	  

e.d.).	  

Eineltismál	  geta	  verið	  mjög	  ólík	   innbyrðis	  og	  það	  sama	  má	  segja	  um	  ofbeldi	  sem	  upp	  getur	  

komið	  í	  skólum.	  Það	  er	  því	  ekki	  hægt	  að	  setja	  fram	  reglur	  um	  eitt	  ákveðið	  vinnuferli	  sem	  á	  að	  

fylgja	  eftir.	  Hitt	  er	  annað	  mál	  að	  í	  skólunum	  eru	  ákveðin	  eineltisteymi	  sem	  taka	  á	  málum	  sem	  

upp	  koma	  varðandi	  einelti	   og	  eru	  það	  meðal	   annars	   skólameistarar	  og	  námsráðgjafar	   sem	  

hafa	  það	  hlutverk	  að	  taka	  á	  eineltinu.	  Til	  að	  mynda	  hjá	  Verkmenntaskóla	  Austurlands	  (e.d.)	  

eru	  meginreglurnar	  þær	  að	  ef	  grunur	  leikur	  á	  einelti	  eða	  annað	  ofbeldi	  í	  skólanum	  skal	  láta	  

umsjónakennara	  nemenda	   strax	  vita.	  Umsjónakennarinn	  þarf	  þá	  að	  athuga	  málið	  og	  hefur	  

samráð	  við	   skólameistara	  og	  námsráðgjafa.	   Lögð	  er	  áhersla	  á	  að	   tryggja	  öryggi	  þolanda	  og	  

afla	  góðra	  upplýsinga	  um	  málið	  eins	  fljótt	  og	  hægt	  er.	  Þess	  er	  einnig	  gætt	  að	  kennarar	  spyrji	  

ekki	  þolanda	  um	  eineltið	  fyrir	  framan	  aðra	  nemendur	  í	  skólanum	  og	  hafi	  í	  huga	  að	  varast	  beri	  

að	  gefa	  gerendum	  kost	  á	  að	  hópa	  sig	  saman	  í	  ákveðna	  varnarstöðu.	  Í	  eineltismálum	  þar	  sem	  

gerandinn	   bætir	   sig	   ekki	   getur	   verið	   nauðsynlegt	   að	   vísa	   honum	   tímabundið	   úr	   skóla.	   Í	  

vissum	  tilfellum	  eru	  eineltismál	  kærð	  til	  barnaverndaryfirvalda	  og	  lögreglu.	  	  

Hvaleyrarskóli	   í	  Hafnarfirði	   tekur	   til	  dæmis	  mið	  af	  agakerfinu	  SMT	   (School	  Management	  

Training)	  og	  er	  mikil	  áhersla	  lögð	  á	  kurteisi,	  ábyrgð	  og	  samvinnu	  í	  skólanum.	  Dæmi	  sem	  tekin	  

eru	  úr	  reglutöflu	  Hvaleyrarskóla	  eru	  meðal	  annars	  þær	  reglur	  að	  nemendur	  eiga	  að	  fara	  eftir	  

fyrirmælum,	  nota	  falleg	  orð	   í	  samskiptum	  og	  sýna	  öðrum	  tillitsemi.	  Markmið	  Hvaleyraskóla	  

er	   að	   halda	   uppi	   virku	   forvarnarstarfi	   gegn	   einelti.	   Öflug	   og	   virk	   samvinna	   er	   innan	  

skólasamfélagsins	  þar	   sem	   foreldrar	  og	   starfsmenn	  starfa	   saman	  að	  velferð	  nemenda	  með	  

ýmsu	   móti.	   Eineltisteymi	   skólans	   hittist	   að	   lágmarki	   tvisvar	   í	   mánuði	   til	   að	   fjalla	   um	  

eineltismál	  og	  finna	  viðeigandi	  úrræði.	  Á	  hverri	  önn	  fer	  eineltisteymið	  inn	  í	  alla	  bekki	  skólans,	  

kynnir	  þar	  eineltisáætlunina	  sem	  er	  starf	  eineltisteymisins	  og	  stefnu	  skólans	  í	  eineltismálum.	  

Til	  að	  mynda	  er	  lögð	  fyrir	  tengslakönnun	  í	  öllum	  bekkjum	  á	  hverju	  hausti	  og	  könnun	  um	  líðan	  

á	   hverju	   vori.	   Stefna	   skólans	  miðar	   að	   því	   að	   eyða	   skilyrðum	   sem	   gætu	   skapað	   einelti.	   Ef	  

vitað	   er	   um	   að	   einhver	   er	   lagður	   í	   einelti	   er	   umsjónarkennarinn	   látinn	   vita	   eða	   aðrir	  

starfsmenn	  skólans.	  Sá	  sem	  er	  lagður	  í	  einelti	  segir	  því	  miður	  sjaldnast	  frá	  því	  sem	  gerist	  svo	  

hann	  hljóti	  ekki	  verra	  af	  eða	  fer	  jafnvel	  að	  kenna	  sjálfum	  sér	  um.	  Einelti	  gerir	  ekki	  mannamun	  

og	   geta	   því	   allir	   orðið	   fyrir	   einelti	   því	   er	   mjög	   mikilvægt	   að	   allir	   þekki	   einkenni	   eineltis	  

(Hvaleyrarskóli,	  e.d.).	  

	  	  	  	  Fyrir	  utan	  að	  skólarnir	  myndi	  sér	  heildstæða	  stefnu	  í	  eineltismálum	  og	  að	  í	  skólanámskrám	  

sé	  lýst	  yfir	  að	  ofbeldi	  og	  einelti	  sé	  ekki	  liðið	  þá	  hafa	  ýmsar	  stefnur	  og	  hópar	  rutt	  sér	  rúms	  til	  

að	   vinna	   gegn	   einelti.	  Má	   þar	   á	  meðal	   nefna	  Olweusar	   áætlunina	   en	   það	   er	   áætlun	   gegn	  

einelti	   sem	   á	   áratug	   að	   baki	   innan	   grunnskóla	   landsins.	   Helstu	   markmið	   Olweusar	  

áætlunarinnar	  er	  að	  skapa	  þannig	  andrúmsloft	  í	  skólunum	  að	  einelti	  borgi	  sig	  ekki	  og	  um	  leið	  

draga	   úr	   tækifærum	   til	   eineltis	   (Gegn	   einelti,	   2013).	   Árangur	   Olweusar	   áætluninnar	   hefur	  

verið	  rannsakaður	  með	  því	  að	  meta	  einelti	  og	  líðan	  nemenda	  í	  þeim	  skólum	  sem	  vinna	  eftir	  

Olweusar	  áætluninni.	  Í	  niðurstöðum	  kom	  í	  ljós	  að	  minna	  einelti	  var	  í	  6.	  og	  7.	  bekk	  en	  ekki	  í	  8.	  

og	   9.	   bekk	   (Skólapúlsinn,	   2011).	   Í	   heild	   sýndi	   rannsóknin	   að	   einelti	   var	  marktækt	  minna	   í	  

þeim	  skólum	  sem	  vinna	  eftir	  áætluninni	  en	  í	  þeim	  skólum	  sem	  ekki	  gera	  það	  en	  munurinn	  var	  

eigi	   að	   síður	   lítill	   og	   tengdist	   fyrst	   og	   fremst	   aldri	   nemenda	   (Kolbrún	   Baldursdóttir,	   2011).	  

Ljóst	   er	   að	   viðhafa	   þarf	   skipulagðar	   aðgerðir	   þegar	   tekið	   er	   á	   einelti.	   Enn	   fremur	   er	   afar	  

mikilvægt	  að	  um	  samvinnu	  sé	  að	  ræða	  á	  milli	  foreldra,	  barna	  og	  skólanna	  ásamt	  því	  að	  hver	  

skóli	  setji	  sér	  ákveðna	  stefnu	  og	  aðgerðaráætlun	  gegn	  einelti.	  	  

3.2 Ábyrgð	  kennara	  
Kennarar	   gegna	   mikilvægu	   hlutverki	   þegar	   kemur	   að	   uppeldi	   barna	   í	   eineltismálum.	   Í	  

Aðalnámskrá	  grunnskóla	  er	  tiltekið	  að	  hlutverk	  grunnskólans	  sé	  að	  undirbúa	  nemendur	  undir	  

starf	   og	   líf	   í	   samfélaginu.	   Skólinn	   skal	   leitast	   við	   að	   haga	   störfum	   sínum	   á	   þann	   hátt	   að	  

nemendur	   finni	   til	   öryggis	   og	   njóti	   hæfileika	   sinna	   (Mennta-‐	   og	  menningamálaráðuneytið,	  

2011).	   Skólastjórnendur	   sem	   vinna	   í	   grunnskólum	   ber	   að	   taka	   á	   eineltismálum	   sem	   koma	  

upp	   í	   skólanum.	   Starfsfólk	   skólans	   þarf	   að	   sýna	   ákveðni	   og	   vera	   skýrt	   í	   öllum	   viðbrögðum	  

sem	  koma	  að	  einelti.	  Ef	  það	  kemur	  upp	  grunur	  um	  eineltismál	  í	  skólanum	  þarf	  að	  grípa	  inn	  í	  

og	   leysa	   málin.	   Kennarar	   þurfa	   í	   gegnum	   kennslu	   að	   skapa	   samfélag	   þar	   sem	   allir	  

einstaklingar,	  börn	   jafnt	  sem	  fullorðnir	  eru	  metnir	  á	  eigin	  forsendum.	  Nemendum	  er	  kennt	  

að	  vinna	  í	  samvinnu	  og	  læra	  með	  því	  að	  treysta	  hvort	  öðru.	  Er	  mikilvægt	  að	  kennarar	  kenni	  

nemendum	  að	  tjá	  tilfinningar	  sínar	  á	  uppbyggjandi	  hátt	  án	  þess	  að	  vera	  ögrandi	  eða	  ógnandi	  

(Sharp	  og	  Smith,	  2000).	  	  

	  	  	  	  Það	   kemur	   oft	   fyrir	   að	   foreldrar	   og	   kennarar	   séu	   ekki	   nægilega	   vel	   vakandi	   gagnvart	  

einkennum	   eineltis.	   Samkvæmt	   hollenskri	   rannsókn	   (Fekkes	   o.fl.,	   2005)	   kemur	   fram	   að	  

rúmlega	   helmingur	   þeirra	   barna	   og	   unglinga	   sem	   lenda	   í	   einhvers	   konar	   einelti	   segja	   ekki	  

kennurum	  sínum	  frá	  eineltinu.	  Ljóst	  er	  að	  kennarar	  eiga	  oft	  í	  erfiðleikum	  við	  að	  koma	  auga	  á	  

einelti	   á	   meðal	   nemenda	   sinna.	   Hitt	   er	   annað	   mál	   að	   mikilvægt	   er	   að	   velta	   upp	   þeirri	  

spurningu	   hvað	   nemendur	   gera	   verði	   þeir	   vitni	   að	   einelti.	   Í	   könnun	   sem	   gerð	   var	   meðal	  

grunnskóla	   á	   Reykjavíkursvæðinu	   kom	   fram	   að	   tæp	   27%	   nemenda	   í	   4.	   -‐	   10.	   bekk	   sögðust	  

næstum	   því	   aldrei	   eða	   mjög	   sjaldan	   hafa	   gripið	   inn	   í	   til	   að	   stöðva	   einelti	   sem	   fór	   fram	   í	  

skólanum	  eða	  á	  skólalóðinni	  (Þorlákur	  H.	  Helgason,	  2010).	  Að	  svo	  margir	  nemendur	  kjósi	  að	  

hjálpa	  ekki	  samnemendum	  sínum	  þegar	  þeir	  verða	  fyrir	  einelti	  er	  ákveðið	  áhyggjuefni	  og	  því	  

enn	  mikilvægara	  að	  kennarar	  sem	  og	  aðrir	  fullorðnir	  séu	  á	  verði	  og	  upplýsi	  um	  mikilvægi	  þess	  

að	  grípa	  inn	  í	  til	  að	  stöðva	  einelti.	  

3.3 Ábyrgð	  foreldra	  
Börnum	   á	   að	   líða	   vel	   í	   skóla,	   á	   heimili	   og	   í	   frístundastarfi	   en	   einelti	   gerist	   oftast	   þar	   sem	  

enginn	   sér	   til	   og	   getur	   því	   farið	   framhjá	   þeim	   fullorðnu	   ef	   þolandinn	   segir	   ekki	   frá	  

(Hvaleyraskóli,	  e.d.).	  Foreldrar	  og	  aðrir	   sem	  koma	  að	  menntun	  og	  uppeldi	  barna	  gegna	  því	  

lykilhlutverki	  og	  bera	  ábyrgð	  á	  því	  að	  börn	  búi	  við	  öryggi	  (Heimili	  og	  skóli,	  e.d.-‐a).	  Samkvæmt	  

rannsókn	  Vandebosch	  og	  Cleemput	   (2009)	  eru	  þeir	  unglingar	  sem	  eiga	   foreldra	  sem	  skipta	  

sér	  lítið	  af	  netnotkun	  þeirra	  mun	  líklegri	  til	  að	  verða	  fórnarlömb	  rafræns	  eineltis.	  Því	  er	  mjög	  

mikilvægt	   að	   upplýsa	   foreldra	   og	   hvetja	   þá	   til	   að	   fylgjast	   með	   netnotkun	   unglinganna.	   Í	  

niðurstöðum	  rannsóknar	  Sawyer,	  Mishna,	  Pepler	  og	  Wiener	  (2011)	  kemur	  fram	  að	  börn	  sem	  

lenda	   í	   einelti	   telja	   að	   foreldrarnir	   séu	   mikilvægur	   stuðningsaðili.	   Til	   að	   foreldrarnir	   geti	  

hjálpað	  börnunum	  er	  afar	  mikilvægt	  að	  þeir	  þekki	  til	  eineltis.	  Þekki	  til	  einkenna	  	  og	  hegðunar	  

þeirra	  sem	  verða	  fyrir	  einelti	  ásamt	  því	  að	  vita	  hvernig	  bregðast	  eigi	  við.	  

Foreldrar	  sem	  og	  aðrir	  í	  samfélaginu	  líta	  jákvæðum	  augum	  á	  skóla	  sem	  sýna	  viðleitni	  í	  að	  

taka	   markvisst	   á	   erfiðum	   málaflokkum	   eins	   og	   einelti	   er.	   Foreldrar	   geta	   lagt	   margt	   af	  

mörkum	   í	   baráttunni	   við	   einelti	   en	   eitt	   af	   því	   er	   að	   þeir	   verði	  meðvitaðri	   um	  markmið	   og	  

leiðir	  skólans	   í	  eineltismálum.	  Með	  aukinni	  vitneskju	  er	   líklegra	  að	  þeir	  muni	  bregðast	  við	   í	  

samræmi	  við	  stefnu	  skólans.	  Þátttaka	  foreldra	  í	  stefnumótun	  gegn	  einelti	  er	  því	  mikilvægur	  

hluti	   af	   samvinnu	   skólans	   við	   heimilin.	  Með	   aukinni	   samvinnu	   öðlast	   foreldrarnir	   innsýn	   í	  

skipulag	  og	  vinnuaðferðir	  skólans	  og	   fá	   tækifæri	   til	  að	  koma	  með	  sínar	  eigin	  hugmyndir	  að	  

lausn	  vandans.	  Flestir	  foreldrar	  hafa	  miklar	  áhyggjur	  af	  börnum	  sínum	  og	  einelti	  í	  skólum	  en	  

fyrir	   utan	   samvinnu	   við	   skólanna	   þá	   geta	   þeir	   heima	   fyrir	   hvatt	   börnin	   til	   samvinnu	   og	  

samkenndar	   og	   bent	   þeim	   á	   jákvæðar	   leiðir	   til	   að	   leysa	   úr	   deilumálum	   (Sharp	   og	   Smith,	  

2000).	  

Samantekt	  

Rafrænt	  einelti	  er	  einelti	  sem	  á	  sér	  stað	  í	  gegnum	  Internetið	  eða	  með	  snjalltækjum.	  Hafa	  þær	  

rannsóknir	   sem	   vitnað	   hefur	   verið	   í	   sýnt	   fram	   á	   hve	   eyðileggjandi	   og	   mikill	   skaðvaldur	  

rafrænt	  einelti	  er	  á	  andlega	  heilsu	  þolandans	  til	  skemmri	  eða	  lengri	  tíma.	  Jafnframt	  að	  þau	  

börn	  sem	  verða	  fyrir	  rafrænu	  einelti	  eru	  útsettari	  fyrir	  annars	  konar	  einelti.	  Rafrænt	  einelti	  er	  

því	  mikið	   samfélagsmein	   sem	   getur	   haft	   alvarlegar	   afleiðingar	   í	   för	  með	   sér	   fyrir	   börn	   og	  

unglinga.	   Mikil	   notkun	   á	   samfélagsmiðlum	   á	   meðal	   barna	   og	   unglinga	   er	   einn	   af	  

áhættuþáttunum.	  Niðurstöður	   kannana	   Capacent	  Gallup	   og	   SAFT	   samtakanna	   (2013)	   sýna	  

fram	  á	  að	  nánast	  öll	  börn	  og	  unglingar	  nota	  netið	  og	  um	  80%	  nokkrum	  sinnum	  á	  dag.	  Hefur	  

Internetið	   því	   miður	   þróast	   þannig	   að	   margir	   vinsælir	   samfélagsmiðlar	   eru	   notaðir	   til	   að	  

stunda	  einelti	  gegn	  öðrum.	  Þróunin	  á	  Internetinu	  og	  gríðarleg	  aukning	  á	  fjölda	  og	  notkun	  á	  

samfélagsmiðlum	  hefur	  ekki	  gert	  þennan	  vanda	  minni	  svo	  síður	  sé.	  Nú	  leyfir	  tæknin	  að	  sýna	  

beint	   frá	   eineltinu.	   Aukið	   samspil	   milli	   samfélagsmiðla	   og	   snjallsíma	   hefur	   gert	   gerendum	  

eineltis	  auðveldara	  að	  ná	  til	  fórnarlamba	  og	  möguleikar	  þess	  að	  fela	  eineltið	  eru	  mun	  meiri	  

en	  áður	  með	  tilkomu	  aukinnar	  tækni	  og	  fleiri	  samskiptamiðla	  sem	  hægt	  er	  að	  velja	  úr.	  	  	  	  	  	  

	  	  	  	  Félagsnámskenningin	   sýnir	   fram	  á	   samband	  þess	  að	  einstaklingar	  endurtaki	  hegðun	   sem	  

þeir	   hafi	   verið	   vitni	   að.	   Þar	   er	   hlutverk	   fyrirmynda	  mikil.	   Samkvæmt	   kenningunni	   þá	   sýna	  

börn	  þá	  hegðun	  sem	  þau	  hafa	  lært	  hjá	  vinum	  og	  í	  því	  umhverfi	  sem	  þau	  búa	  í.	  Einelti	  verður	  

oft	   af	   hópþrýstingi	   og	   af	   lærðri	   hegðun	   barna	   og	   unglinga	   sem	   eiga	   sér	   einhverjar	  

fyrirmyndir.	   Því	   er	  mikilvægt	   að	   viðhafa	   samhæfðar	   aðgerðir	   alls	   samfélagsins	   þá	   ekki	   síst	  

bæði	  skóla	  og	  heimilanna.	  En	  ábyrgð	  foreldra	  og	  stofnana	  eins	  og	  skólanna	  er	  mikil	  varðandi	  

það	  að	  fræða	  börn	  og	  unglinga	  um	  notkun	  Internetsins	  og	  grípa	  þarf	  til	  samræmdra	  aðgerða	  

til	  að	  sporna	  við	  þessari	  þróun.	  Í	  rannsókn	  Capacent	  Gallup	  (2013)	  kemur	  fram	  að	  foreldrar	  

hafi	  almennt	  áhyggjur	  af	  netnotkun	  barna	  sinna	  og	  að	  barnið	  komist	  í	  tæri	  við	  ókunnugt	  fólk	  

á	   netinu.	   Að	   koma	   á	   laggirnar	   samræmdum	   forvörnum	   gegn	   rafrænu	   einelti	   er	   því	  

nauðsynlegt	  og	  þyrftu	  þar	  að	  koma	  að	  skólar,	  félagsmálayfirvöld	  og	  stjórnvöld	  og	  setja	  fram	  

siða-‐	   og	   samskiptareglur	   varðandi	   notkun	   samfélagsmiðla.	   Mikilvægt	   er	   að	   fræða	   börn	  

snemma	   á	   skólagöngunni	   um	   þær	   hættur	   sem	   Internetið	   getur	   boðið	   upp	   á.	   Hamra	   á	  

grunngildum	   sem	   eru	   heiðarleg	   samskipti	   og	   virðing	   fyrir	   öðrum.	   Veita	   þyrfti	   meira	   fé	   til	  

forvarna	  yfir	  allt	  skólakerfið	  og	  auka	  umræðu	  meðal	  almennings.	  Rannsóknir	  hafa	  sýnt	  að	  til	  

er	   sá	   hópur	   sem	   hefur	   orðið	   fyrir	   rafrænu	   einelti	   en	   aldrei	   sagt	   frá	   því	   af	   hræðslu	   við	  

gerendur	   eða	   vill	   ekki	   tjá	   sig	   um	   það.	   Þessi	   gerð	   af	   einelti	   er	   því	   oft	  meira	   falin	   en	   þegar	  

annars	  konar	  einelti	  er	  beitt	  og	  erfitt	  að	  leiðrétta	  gagnvart	  þeim	  sem	  fyrir	  eineltinu	  verður.	  

Eigi	  að	  síður	  hafa	  þolendur	  rafræns	  eineltis	  komið	  fram	  á	  síðustu	  mánuðum	  til	  að	  segja	  sögu	  

sína	  öðrum	  til	  varnaðar.	  Sumar	  þessar	  frásagnir	  hafa	  að	  geyma	  hræðilegar	  lýsingar	  á	  einelti	  

sem	  oft	  enginn	  vissi	  um.	  	  

	  	  	  	  Ritgerðin	  varpar	  ljósi	  á	  hversu	  mikið	  samfélagslegt	  mein	  rafrænt	  einelti	  getur	  verið	  og	  því	  

nauðsynlegt	   að	   bregðast	   við	   áður	   en	   það	   nær	   að	   festa	   rætur	   og	   valda	   miklum	  

samfélagslegum	  skaða.	  Einnig	  hve	  mikilvægt	  er	  að	  hafa	  í	  huga	  að	  fræða	  börn	  og	  unglinga	  um	  

hættur	   Internetsins	   ásamt	   því	   að	   settar	   séu	   ákveðnar	   umgengnis-‐	   eða	   siðareglur	   varðandi	  

netnotkun.	  Ljóst	  er	  að	  á	  Íslandi	  er	  vitundarvakning	  gegn	  einelti.	  Þar	  sem	  bæði	  skólar,	  yfirvöld	  

og	   félagasamtök	   leggja	   sig	   fram	   við	   að	   vinna	   gegn	   einelti	   en	   rannsaka	   þyrfti	   nánar	   hversu	  

útbreitt	  rafrænt	  einelti	  er	  á	  Íslandi.	  

